
Yal agdud deg umaḍal yesɛa taɣerma i ɣef yebna umezruy d wansayen n 

yegduden-agi, anda ttuneḥsaben d assaɣen  i d- yettaken tudert n yimenza i ɣef 

treṣṣa tmetti. Yal agdud s leɛwayed-is s tgemmi-s, s yisuḍaf yefka i tudert-is, 

iferḍisen-agi d ayen i wumi semman tasekla. Taskla, d nettat  i yesdukklen akk 

ayen tegmer tmetti d ayen yelhan , neɣ d ayen n diri, tettwaḥsab d yal tallit d  

lemri i d- yettawin ɣef tudert n umdan n yal ass deg yal tallit . 

Tasekla d agerruj, wa yettak-itt i wayeḍ tettawi-d ɣef tudert n wamdan di 

tmetti ; ɣef leɛwayd-is ɣef wassaɣen yettilin gar yemdanen, akked wassaɣen 

yellan gar tmettiyin , sumata  tasekla tettbegin-d  udem n tmetti s telqay. 

Ma nerra lwelha-nneɣ ɣer tsekla tamaziɣt, ad tt-naf am nettat am  

tsekliwin akk n umaḍal anect-a yettban-d deg yiwet n tulmist itent-icerken imi 

amur ameqqran seg-sent bdant-d akk s ubrid n timawit,  akken i d-yenna 

Imarazen : tettedu seg yimi ɣer tmezuɣt
1
, deg tallit-agi tasekla timawit  d tin id-

yelḥan s lfolklor, seg tama nniḍen llan wid n tmurt-nneɣ gar-asen M.Mɛmmeri 

id yenan taɣerma n leqbayel neɣ imaziɣen tebna ɣef wawal,  anect-a akk d ttbut 

ɣef wakken tasekla-agi tamaziɣt, tallit-agi i tt-id-yessawaḍen ɣer tizi n wass-a i 

d- yellan d lsas i tsekla s tira. 

Ass n wass-agi tasekla tamaziɣt tebna ɣef timawit d tira. Tedder akud 

meqqren di timawit Telḥa-d aṭas s wallal-agi, i-tt-yeǧǧan ad tidir acḥal d laqqrun 

maca ur teqqim ara deg ubrid-a, Syen tɛedda ɣer tira. Tasekla-a nnulfant-d deg-s 

aṭas n tewsatin timaynutin ; am tullist, amezgun d wungal. 

Ungal,d tawsit i yuɣen abrid meqqren deg tsekla taqbaylit,  yesɛa aṭas n 

tbadutin, aṭas n unerni d ubedel deg-s, yal tasuta d acu i d-tettawi d amaynut i 

tewsit-agi aladɣa seg tama n yisental, imi inagalen ttarun-d ɣef wayen  i d-

ttemlilin deg tudert-nsen, dɣa anagal yessizil imru-s ilmend n tegnit d wakud i 

deg yella. 

                                                           
1
 IMARAZENE M. , Timɛayin n leqbayel, Ed. HCA,Tizi Ouzou,2007,p6. 

Ungal ur yerzi ara kan asentel n taḥkayt i ɣef  i d-yettawi, maca yerza ula 

d amek id-yewweḍ usentel-agi s imeɣri, ɣef wya aṭas inagmayen i yerran 

lwelha-nsen ɣer temsalt-agi, anda iṛeṣṣan tamuɣli-nsen, neɣ anadi nsen ɣef 

tsiwelt  gar-asen ; Todorov,  Genette,  Bremand…. 

Afran n usentel 

Azal i tesɛa tsiwelt deg wungal teǧǧa aṭas n  yimnadiyen ad xedmen 

tizrawin fella-s, maca ur ṭuqtent ara aladɣa ungal n tmeṭṭut ɣef aya : 

Anadi-nneɣ ad t-nreṣṣi ɣef wungal i tura temeṭṭut, d ungal id-yefɣen 

taggara -agi kan. 

Tin yernan ɣer-s d ungal anda i llan aṭas n yiferdisen n tsiwelt i nebɣa ad 

t-nisin. 

Tamukrist 

Ungal d teḥkayt yesawaḍ-itt-id umsawal s lmendad n yiwudam iwumi 

yettak tudert amzun tella di tilawt, ineḍruyen-is s tugna d uferriɣ, amaru 

yettawiten-id amzun ḍran. Lebni d usiweḍ n teḥkayt yemgarad seg ungal ɣer 

wayeḍ yal yiwen d tifukas i yessemres di tsiwelt deg ungal -ines  

ɣef waya anadi-nneɣ : d acu-tent tfukas n tsiwelt i tessemres Linda Kudac 

deg ungal-is tamacahut taneggarut ? 

Turdiwin 

Tasiwelt deg ungal Tamacahut Taneggarut, tezmar ad tili temcubbak 

tewwi-tt-id ɣef waṭas n yilsawen am akken tezmar ad ttili ɣef yiwen n wudem. 

Tin ɣer-s adris n Linda kudac yezmer ad yilli d amesbaɣur deg waṭas n 

temsal icudden ɣer tsiwelt . 

Ahat tamarut tesmres tifukas timaynutin, neɣ tefka azal i kra n yiferdisen 

testehza deg wiyaḍ. 

Iswi 

Iswi nneɣ ad nessebgen ma yella tamarut tewwi-d tifukas d temuɣliwin 

timayenutin ɣef tsiwelt deg ungal Tamacahut Tanerggarut. 

Tarrayt 

Nefren tasleḍt n tsensiwlant n Genette G., rrnu nessemres iferdisen i 

yessemres netta d tmiḍranin n yinagmayen nniḍen iwakkenad d-nerr ɣef 

tmukrist-nneɣ. ɣef Tefukas n tsiwelt i tessemres  Kudac L. deg ungal-is 

Tamacahut taneggarut. 

Tuddsa n umahil  

          Ilmend n way-agi, amahil-nneɣ nebḍa-t ɣef sin n yixfawen : 

    Ixef amezwaru yerza ungal aqbayli deg-s ad d-naf : tabadut n wungal d 

umezruy-is, asissen n tmarut, d usissen n wungal , d ugzul n teḥakyt. Daɣen ad 

nesegzi kra n tmiḍranin i cudden ɣer tsiwelt am : umsawal d leṣṣnaf-is, amsiwal, 

tasemssit d leṣṣnaf-is, d yeswiren n tsiwelt. 

   Ixef wis sin ad yili ɣef tesleḍt n tsiwelt d wayen icudden ɣur-s :  imsawalen 

yellan deg ungal d leṣṣnaf-is, d yimsiwal, tasemssit d leṣṣnaf-is, d yeswiren n 

tsiwelt. 

Tazwart 

      Deg yixef-a ad d-neɛred ad d-nawi awal ɣef tewsatin n tsekla taqbaylit akked 

umezruy i ɣef id-iɛedda wungal aqbayli , syin ad nemeslay ɣef tenagalin i yuran 

s tutlayt n teqbaylit wa ad nawwi taḥawact n yisalen ɣef umaru d usisen n 

wungal tamacahut taneggarut dugzul-is d iwudam-is. 

I.1.Tabadut n wungal 

         ungal d yiwet n tewsit  seg  tewsatin  n tsekla  tettwasen susugen d teɣzi n 

wawal , tesɛa azal meqqren ɣer yimura imi d tin id ittajbaden ɣer-s imeɣriyin s 

wayen id-ttawin deg-s s yisental yerzan ɣer tudert n wemdan, akken id d-nufa 

deg amawal n La Rousse ;« ungal d adlis n tsekla,d ullis s tesrit, ɣezzif s umata 

,iswi-s deg tsiwelt n yineḍruyen, d tazrawt n wansayen, d wafrayen. »
1
  

     Ungal ilmend n usegzawal afransis n Le Robert ; « ungal d yiwet n teɣbula 

dtaɣezfant nusugen s tesrit,yettaǧga imeɣeri ad yedess di tlemmast neɣ ger 

yiwudam-nni id-yefkan udem n tilaw,dtemagit amek tella tenfsit-nsen d wayen 

iderun yidsen. »
2
  

       Ɣur Y Reuter ; « ungal d adlis yettwarun di  tesrit s tefransist ….. »
3
   

                Ɣur Salḥi ; « ungal d tawsit n tsekla , ungal ur yeɛdil ara netta dtullist, 

ungal d aḍris ɣezzifen mačči am tullist, tinɣer-s ṭṭuqqten deg-s iwudam yerna 

tasiwelt-ines tecbek nnig n tin n tullist .»
4
  

 

 

                                                           
1
 PETIT  LA  ROUSSE , illustré,  Ed. la rousse, paris, p855. 

2
 PAUL ROBERT  in, Raimand M. , le roman, 2

eme
 Ed ,  Armond  collin , paris  2005 , p 19.  Le roman «une œuvre 

d’imagination  en  prose , assez  longue , qui  présente  et  fait  vivre  dans  un  milieu des  personnage  donnés 
comme  réels  , nous  fait  connaitre  leur  psychologie , leur  destin , leur  aventures. »  
3
 REUTER Y., Introduction a l’analyse de roman, 3

eme
Ed, Armond collin, paris 2009, p06. « il  s’agit  d’ouevre  

écrite ,  en prose et en français……….pourtant ces carectéristiquue n’ont émergé que progressivement ». 
4
 SALḥI M. A., Segzawal amezzyan n tsekla ,   Ed  l’odysse , 2012 , tizi ouzou , p 73. 

I.2.Amezruy n wungal 

         Uqbel ad d-nawi  awal ɣef ungal s teqbaylit, ad nemeslay qbel ɣef  tira s 

teqbaylit, imi tasekla  n  teqbaylit  tettnerni  seg tallit  ɣer  tayeḍ, tewweḍ-d ɣer 

tizi n wass-a,maca mi id-tekker tsuta i refden  asafu n tira imi tella d timawit  

bɣan ad tt-rren s tira tewwi-d  amaynut  ladɣa deg  wayen  yeɛnan taserit anida  

id-banent aṭas n tewsatin  gar-asent ; ungal, amzgun, tullist, ad naf ammuden n 

yisefra yettwarun. 

     Deg  tazwara n tasut tis 20, d tallit  id yeldin  tiwwura  i tefriqt  n ugafa, anda 

id-nnnulfan yinagalen di tmurt n lzzayer i yebdan  ttarun s tutlayt taɛrabt, 

tafransist, tamaziɣt, maca ayen  yerzan  timetti  taqbaylit  llan  yinagalen  yuran  

fell-as ama  s  tutlayt  n tefransist  ama s tutlayt  n teqbaylit, acu kan xas ulama 

mačči s yiwet  n  tutlayt  maca  dduklen  deg  yiwen n yiswi d awal  ɣef  tmetti  

taqbaylit. 

     Ma nuɣal ɣer tewsit  n wungal  aqbayli, ad t-naf  yefruri-d ɣer  Belɛid At Aɛli  

deg  yiseggasen-nni  1940  i yuran ungal amezwaru  s tmaziɣt  akken i t-ḥesben  

yinagmayen  d akken d  netta i yellin  tawwurt  i tira s tmaziɣt »Galland Perinet   

anida ara t-naf yura ungal lwali n wedrar seg yimir ur d-iban  wungal s tutlayt n 

tqbaylit , armi d iseggasen-nni 1980  asmi id-bbeɛzeqqen  yilmeẓyen  

iseddawanen  n tizi  wuzu  id-yennan  barka-ɣ  lbaṭel, di tefsut n tmanyin 1980 

neɣ tin iwumi semman  tafsut n yimaziɣen , sǧuǧgen tibḥirt-agi  n tira, dɣa rran-

d afud i wid yebɣan  ad  fken azal i tnaslit-nsen i tmaziɣt , am yimura i as-igan 

amkan deg umraḥ n tira dayen i ten-yeǧǧan  ad ssazlen  syin  akkin  imruyen-

nsen  ɣef tnaṣlit,tamagit d yeḍles-nsen , ad naf gar yemyura-agi Alliche Rachid 

iyuran ungal « asfel » deg useggas n 1981 . 

         Annar-agi n tira banen-d deg-s aṭas n yimura d inagalen i yettarun  s 

teqbaylit  ad naf  gar-asen  Saɛid Seɛdi i yuran « askuti » deg iseggas 1983, kraḍ 

n yiseggasen mbaɛd Rachid Alliche  yerna-d  ungal  nniḍen  iwumi  isemma 

« fafa » ,deg useggas n 1990 yerna-d umaru nniḍen ɣer  twacult-agi n tsekla  

wagi d Aɛmar Mezdad  i yuran kraḍ n wungalen , amezwaru « iḍ d wass » id 

yefɣen  deg useggas n 1990, wis sin « tagrest urɣu » id-yefɣen  deg  useggas  n 

2000, ungal-is aneggaru ilule-d s uzewel « ass-nni » di 2006. 

        Tawsit-a  tenerna, tenǧar  i berdan  s  telalit  n  tsuta tamaynut  i yeddan d 

zzman  akken  yella, imi  amaru  yettaru ayen  yettidir  neɣ  ayen  tettidir  

temett-is,  seg  wigi  ad  naf Brahim TazaɣarT yura «  inig  anegaru » 2012, 

« salas n nuja » D 2003 , Ayet Budawed yura « ccna n yibẒaẒ » deg useggas n 

1999 , BEN ƐUF DJAMILA « timlilit n tɣermiwin » deg useggas n 2002, 

BUTLIWA MEZYAN « yer timlilit » d 2004 , TAHAR WLD AƐMAR  id 

yuran « bururu » 2006, YUSEF UBELIL « arrac n tefsut » deg useggas n 2004, 

SALEM ZINIYA « iɣil d ufru » deg seggas 2002 , yerna yura « tafrara » deg 

useggas 1995. 

I.3.Awal ɣef ungal n tmeṭṭut 

      Tawsit n wungal ad naf tuget deg-s di nagalen  id  banen  s waṭas, maca  

llant  kra n tenagalin i yuran s teqbaylit  gar-asent , Saɛdiya  Bounadi d ullisen 

imezzyanen i warrac , d tmedyazt, Dihiya  Lwiz :  tura ungal « asemekti »  

iyewwin arraz  mohand  dib  deg  useggas  2016  s  tutlayt  n  temaziɣt, Kayesa  

Xalifa :  tura ungal iḥulfan ,daɣen  tura  tullist «  akli n tayeri », tella tengalt 

niḍen Blḥaj baya « tiɣeri n tmeṭṭut » nesɛa daɣin Linda  Kudac  tanegarut –agi  i 

yellan  d tamedyazt  tura yakan  kraḍ n wammuden  n yisefra  sin s tefransist 

« comme une foret de mots dits » 2001, l’amb vierge 2003, d  yiwen  s  

teqbaylit , lliɣ  uqbel  ad  illiɣ  2005, mačči  daya  kan  imi  Linda Kudac  tura  

tullist  tina iwumi  i tsema  « anagi n tudert » i  yettwaseqlen  ɣer  tefransist , deg 

seggas  n  2009  tura  ungal  niḍen  iwumi  tesema  «  aɛeciw n tmes », deg 

usseggas n   2016  tura ungal-is  anegaru i  wumi  tsema  « tamacahut 

tanegarut »  dɣa  anegaru-a  fell-as ara ad ili  tazrewt-nneɣ . 

I.4.Awal ɣef umarut : 

           Linda  kudac  gar  tlawin  timmezwura  yuran  ṣsenf-a  n tsekla « ungal »  

ur  ṭtuqtent  ara  tlawin  tinagalin  n  tmaziɣt , tettwasen  yakan  ɣer  yimeɣriyin  

iqbayliyen  d  yimaziɣen , tlul  ass n 12  tuber  1975  di  mecriya  lwilaya  n 

nɛama, uqbel ad  tuɣal  d tanagalt, tella  dtamedyazt,  imi  tura  yakan  kraḍ n  

wamuden  n yisefra  sin  s  tefransist  « comme une foret de mots dits  2001,  

l’ambe vierge , d yiwen s teqbaylit lliɣ uqbel ad illiɣ 2005.   

     Mačči  daya  kan imi  Linda  Kudac  tura  tullist,  tima  i wumi  i  tsemma  

anagi  n  tudert  i  yettwasuqlen  ɣer tefransist , dɣa s  yis  i  d-tewwi  araz  deg  

temzizelt-nni « frome de femmes méditerranée » deg useggas n 2006 , araz d 

win imudden tebɣest i Linda Kudac  i wakken ad taru ungal deg useggas n 2009, 

win  iwumi  tsemma « aɛecciw n tmes »  dɣa  ɣef  wayen  tura  tenna-d radyu  tis 

snat deg tedwilt »seg  timawit  ɣer  tira « ass amezwaru bdiɣ ttaruɣ tamedyazt  s  

tefransist  akked  teqbaylit , cwiṭ  cwiṭ  uɣaleɣ ɣer  tullist  anda  i  ttekiɣ  di 

« forme femmes méditerranée, mi id- wwiɣ araz deg temzizelt-a  dayen  i  

yefkan  tabɣest  i wakken  ad  aruɣ  ungal "  deg useggas 2016  tesufɣ-d  ungal 

deg  tezrigin  hontcom  iwumi  tefka  azwel « tamacahut taneggarut »  fell-as  i  

tewwi  araz  n asiya  djebar.    

I.4.Awal ɣef ungal  

                Tamachahut  taneggarut  ger  wungalen  id-yeffɣen  s teqbaylit,  yesɛa 

316  n  yisebtar,  tebḍa-t  Linda Koudac  ɣef  21  n yeḥricen 

 Aḥric amenzu ;tajmilt i yuɣ ubrid n warisem 11-17sb . 

 Aḥric wis sin ;asmekti ara yeččen akal 21-29sb. 

 Aḥric wis tlata ; tawacult nat banen 33-38sb. 

 Aḥric  wis rebɛa ; temzi  taljamt ;41-45sb. 

 Aḥric wis xemsa ;amraḥ n tmacahut 49-58sb. 

 -Aḥric wis setta ;tabridt i yettawin ɣer uɣerbaz 61-75sb. 

 Aḥric wis  sebɛa ;gar uselmad d uselmed 77-89sb. 

 Aḥric wis tmanya ; tamdakelt-iw ḍawiya 93-108sb. 

 Aḥric wid tesɛa ; zzewaj aḥerfuf 111-121sb. 

 Aḥric wis ɛecra ; zzewaǧ buyebrariyyen 125-149sb. 

 Aḥric wis ḥdac ; lɛrec n lḥaǧ saɛid nat rriḍa 153-164sb. 

 Aḥric wis tenac ; berru i yekkan di berru 167-177sb. 

 Ahric wis telatac ; tisselbi n tisselbi 181-197sb. 

 Aḥric wis arebaɛtac ;gar laḥyud n sbitar 201-211sb. 

 Ahric wis xemestac ; annar n tibehbi 215-235sb. 

 Aḥric wis settac ;tuɣalin ɣer ifut lḥal 239-246sb. 

 Aḥric wis sebaɛtac ;arwaḥ yeffɣen i tmara249-264sb. 

 Aḥric wis tementac ; timlilit d…..269-292sb. 

 Aḥric wis tesaɛtac ; isaragen ineggura295-310sb. 

 Aḥric wis ɛacrin ; uqbel taggara n tejmilt313-315sb. 

I.5. Agzul n tḥakayt 

       Cabḥa d yiwet n tlemzit  isɛeddan lḥif , ass n tlalit- ines icuba ɣer warwayen 

n tsemhuyt n cetwa mi ara yekfu lawan-is  acku mazal ur d lul ara , yemm-as 

Xalluǧa tregm-itt deg uɛebuḍ-is  teddaɛu ur d-ttefaɣ ara ɣer ddunit , ula mi d lul 

ur tt-tḥemel ara ur tt-teḥsib ara  d yell-is tettaḥqar-itt ,tekkat-itt, tettlaqab-itt, 

ancat-agi yakk  itexdem  Xalluǧa  di yell-is  cabḥa  ɣef  seba  n  temɣart-is  

cabḥa nat banen tegguma  ad tettu lḥif  i d tesɛedda  fell-as  tettlaqab-itt s  ǧawri 

ɣef  jahenama- nni n temɣart-is  ,cabḥa  sleqedra  n  rebi  i tedder di lḥif- nni  i 

deg i ttetsɛic  yemm-as, Xalluǧa  tewwi- tt  temɣaret-is   i mmi-s  Rezqi id- wwi  

seg  urgaz-is  amezwaru ,  Rezqi d xalluǧa mezawajen  suḥettem ur mḥemalen 

ara , Arezqi tettnaɣ-it  xalluǧa tettlaqab-it  tssufeɣ-it ula  seg  uxxam, almi  

yeffeɣ  yuɣ  abrid  n tiselbi  ur  yezri  ara  yakk  anda  ddant  wala  anda  ddan  

warraw-is ,Muḥend  amenzu  n  tewacult  akken  yekfa  leqray-as  iffeɣ  seg 

uxxam  ur  diban  ara  yakk  lexbar-is. Malika  terwel  seg  uxxam  ass n  lḥen-is  

nettat  d  umaɛcuq-is  Xalled  is  tsaḥrem  yemm-as ,  tegra-d  cabḥa  d  Ṭawes  

ttedirent  ɣer  yemma-tsent ,  maca  Xalluǧa texdem  lexilaf  ger  yessi-s  tebɛed  

abɛad  n  lmuḥal  ɣef  cabḥa leɛmer  telli  ɣer  tama-s , leḥmala  yakk  i as- 

tekkes tesureg-itt  mebla  cceḥa  i  weltm-as  Ṭawes  tezga  ɣer  tama-as  terɣa  

fell-as ayen  yeǧǧan  cabḥa  tettasem si  weltm-as    tebaqu  ad tili  deg  umakan-

is  ɣas  teẓra  d  lmuḥal  ad  d-yeḍru  waya.  

       Xelluǧa tewɛar atas imi-s  yeqbaḥ tezga d ccwal  d  yimenuɣen  teččcur d 

iɛdawen  temɣunza  akk  d medden, ala  yiwet  n  teḥbibt i  tesɛa qqaren-as  Nna 

ḥlima myeḥmalent  ta  ur  tettak  afus  di  ta. 

      Ass n unekcum n cabḥa  ɣer  uɣerbaz  Xalluǧa  tenna-as sekcmeɣ-kem  ɣer  

uɣerbaz  akken  ad tɛased   Ṭawes,  xas  akken cabḥa  tefraḥ ad tɣar  ad tawweḍ  

isewiren  meqqren di  leqraya -ines ,deg  uɣerbaz  temyusan nettat  d  ḍawiya  

ddukulent  akken mesfhament ,cabḥa  tella  seg tid  i ḥercen  deg  uɣerbaz  



Ixef Amezwaru                                                                Aḥric n tesnerrayt 
 

20 
 

aselmad-is yezga  yettcekir-itt  yettaki-tt-id  d  amedya yelhan, maca  cabḥa 

tettɣiḍ-itt  weltm-as  Ṭawes  imi  ur  teḥric  ara  yeṣarw-as  uselmad tiyitiwin , di 

taggara  n  useggas  n  tneɣrit  iceggaɛ  imdeber  n uɣerbaz  ɣer  xalluǧa  akken  

ad  tti-xebber  belli  nwan  netta  d iselmaden  ad  jelben taneɣrit  n  cabḥa  si  tis  

xemsa  ɣer  tis  setta imi  d  nettat i d tamezwarut  deg  uɣerbaz, ma d  tawes  

tesker-d tawwurt  n  uɣerbaz ad tɛiwed  i  useggas  mi  telḥaq  ar  uxxam xalluǧa  

teddem-d  iqraben  n  cabḥa  d Ṭawes  tecɛel-asen times tenna-asent  ulac  

tuɣalin , teḥbes-itent -id  seg  uɣerbaz  cabḥa  kfan wussan-is  deg  uɣebaz  

amzun d targit  tuɣal-d almi  d tudert-is n yal –as  axxam d tkessawt . 

       Yiwen was  teffeɣ  cabḥa  ɣer  lexla  am  leɛwayed-is  kan  tsufaɣ iɣersiwn-

is  tekesa  almi d tameddit n  was mi  d tekcem  tufa-d yemm-as  tettraǧu-tt 

tanna-as hegi  i manim  azekka  ad tedud  d tislit ɣu r ¨Lɛerbi  B umendayer  

iyettwasnen s  tuksa  n  lexiq s  tuɣac-is d umendayer-is  di  tmeɣriwin , cabḥa  

tezwaǧ  yid-s  suḥetem  tugad yemm-as , lɛerebi  d  lɛebed  yelhan id teddu-as di  

lebɣi  i cabḥa  acu kan  mesfhamen  ad  ilin  mezwajen  zedat n medden  kan  

maci di saḥ  ,acku  lɛerebi  d  aḥajiw  ur yettarew  ara  dderya  cabḥa teqbel s 

wayen  is  yura    rebbi  tkemmel  tamɛict  akked  lɛerebi , almi d yiwen  was  

iɣab  lɛerbi ur diban ara azal n kraḍ n  wagguren  mi d yuɣal  ɣer  uxxam i 

xemmel  lqec-is  tenṭaq  yemm-as ; sani  aka ?  yenna-as ;  tikelt-a  ur  d ttuɣalaɣ  

ara  ad  ruḥaɣ  sanda  ur yezri   yiwen , tettḥalil-it  yemm-as  ad  yeqqim  ur as-

deyari  ara  yakk  awal  iffeɣ iǧga  yemm-as  d tmettut-is  cabḥa  laḥbib  la  lwali 

, syin  cabḥa teddem  iman-is  tuɣal  ar uxxam n yimawlan-is  anda ad tettraju 

yemm-as  teṭṭef  aɛbuḍ-is  si  tegdi  tezra ad  yuɣal  akk  lḥif- nni  i ɛeddan  fell-

as. 

       Tafejrit  cabḥa  tesufaɣ  iɣersiwen-is  ɣer  lexla ad  kksen  teqqim, amecwar  

tmekta-d  tamdakelt-is  ḍawiya mi  mesfhament ad as- teǧǧ tiktabin  d  ilmqam  

n ccix  sliman  bu tɛekkazt  deɣa  truḥ tewwi- ten-id  tefraḥ cabḥa mi twala  yakk  

tiktabin  d izemamen  is d- teǧǧa ḍawiya  akken  ad  t-ɣer, tameddit  mi d 

tenjemaɛ aked  iɣersiwn-is tekcem  taxibuqt-is  teddem-d izemamen  d teketabin 

s leḥir ɣef akken  id tcedha leqray  ur d asent-sareḥ ara almi  id tt -yewwi 

nuddam  dɣa  teɣli  teṭes , sebaḥ  mi d- tekker  tufa-d  yemm-as tettraju-tt  akken 

ad as-tini  atan  ad k-mefkaɣ  ad tezewejed tiklet-a nchalah  ur d tuɣalḍ  ara , 

tefka-tt iwemɣar  iwumi  qqaren  leḥaj saɛid nat riḍa , mi telḥaq  cabḥa ɣer  

wexxam n  leḥaj tufa-t yeɛmar  s lɣaci d leɛrec id n tufa  ziɣen  yezwaj  yakan s 

smmus n tilawin  s  warraw-nsent  yerna  ijemaɛ  kra n  temɣarin d tigelilin  is 

teklef -yisent , yiwet si tlawin n leḥaj Nna sekura  d  nettat i d lsas n uxxam  d 

teqadarent akk  d taḥeqit tefareq-asnet akk nuba  i wakken  ur d tili  ara  umanuɣ 

ger-asent .maca Cabḥa teḥemel-itt ugar-nsent  tettḥbiber fell-as ur tettaja  yiwen  

ad teyaḥqar , yefkay-as- tt-id rebi ɣef ul-is amzun d yell-is. 

       Mbabben wussan deg wuraw n leweqt anda id tedda cabḥa  ɣer leḥaj  maca 

utebt arra ma yella tennum tudert tajdit n tmara. yiwen was  imeḍbren n ssrades 

n laman  steqsayen  ɣef  lḥaj  saɛid  akken ad tawin  iɣedr-it  umddakl-is  Dda 

Akli  icetekan  fell-as, yellan  d aḥbib-is n rruḥ  ziɣenna  ikelx -it  yettdukel  

yide-s  akken  ad  yer ttar  seg-s acku isexsar yell-is tawḥidt  Masɛuda  yenɣan  

iman-is , maci daya kan  i yexdem  leḥaj  ur  yeǧǧi  takerda,  lexdaɛ,  leḥram. 

Dda Akli iceggeɛ-as -d  taberat yura-as  din-a  iwacu  id –as -yexdem  akka, 

ɣeran -as-d  waraw-is  ayen  yettwajerden  di  tebrat  mi sulin  iṭef ul-is  id 

tiqerḥen s bessif  id  yebra  i  wawal-agi  « ttar ad yuɣal »  urɛad i-d-yekfa  awal-

is  yezleg  irkelli  yerna  iɛuggen, leburǧ n leḥaj saɛid di tuqna n tiṭ yexla  yeɣli, 

irgazen fɣen ad naɣen  ttmetta-ten  wa s defir wa ,tilawin  akken mallant  rewl -

ent  tegra-d  cabḥa ,Nna sekkura d lḥaj , seyin  tentaq  Nna sekkura  ɣer  cabḥa 

tenna-as ;  newweḍ-d  ɣer teswiɛt  tesewḥac  cukaɣ  d  lawan  ad  tuɣaleḍ  ɣer  

uxxam- nwen  ma  d nek  ad qqima-ɣ akked  leḥaj  yura  deg  unyir-iw  ihi 

azekka tafejrit ak meslaḥqa -ɣ ar uxxam -nwen. 

        Urɛad i wwḍen  kraḍ n  wussan   mi  i d-tuɣal  cabḥa  ɣer uxxam, yiwet n 

tikelt tekcem-d  Nna Ḥlima  d tajaret nsen tentaq ɣer Xaluǧa tenna-as  Cabḥa s 

tadist ɛeqlaɣ-tt  deg  wudem-is  d awraɣ uyerna tikli- yis  ẓẓayet Cabḥa isefreḥ-

itt lexbar n  tadist-is  tḥulfa i ṣṣura-s tedder  s  timad-is, ɣas  ur  tetbet ara acu ara 

yarenun ɣur-s maca tehegg-as isem ma d taqcict cabḥa ma daqcic cbuḥ, tafejrit 

cabḥa am laɛwayed-is  tekker-d  ad ruḥ  ɣer  tekesawt  tera-tt-id  yemm-as  

tenna-as ; sani  atadarewict  izmer ad d-terbuḍ s dqiqa ɣer  tayeḍ , dɣa tuɣal-d  

truḥ  tẓẓel ibda –tt-id uqraḥ teww-as-d  Nna Ḥlima  acabcaq n waman n leqarefa 

d laḥcawec  tesawl-iten -id d dewa n zik itesent tid ara  yarebun, teṭes  akken  ad 

tastaɛfu, alemi id-tt-id-sekar Nna Ḥlima tufa-tt teḥma tesɛa tawla d lawan ad 

terbu ,tesɛa-d cabḥa  taqcict tefka-yas –tt-id Nna ḥlima  ger y ifasen-is teswal-as 

s yisem-is  Cabḥa akken  i as- tefka ad teṭeḍ tjelleq-itt yemma-as  ger y ifasen-is 

teww-itt  yid-s  Cabḥa akken tenfes tella teḍɛef uli texdem dɣa  truḥ dinudam 

imiren xalluǧa d nna Ḥlima mi ttwalant teṭes neɣant taqcict n Cabḥa ,mi d tuki  

teseqsa Nna Ḥlima ɣef yell-is cabḥa , Nna Ḥlima udm-is yexxsar  tefk-as yell-is  

ger ifasen-is  tenn-as  yell-im  temmut ad tyerḥem rebi tlul-d ur tesaḥa ara, akken 

tesla i yir lexbar tera-tt iwmejed  tetḥelil deg-s akken ad tuɣal  ɣer tudert  teqqar-

as ; Cabḥa yelli  ur  temut  ara , teffeɣ  axxam  tehmel truḥ ad tettqelib ɣef 

Cabḥa seg umdiq ɣer wayeḍ win id  temlal  ad testqsi anda tettwanṭel yell-is , 

medden yakk  ḥesben-tt d-tamslubt, Cabḥa  tekkmel  deg  unadi-nes tettnusu di 

bara i laẓ d leɛra armi tekfa tezmart-is dɣa teɣli si ɛagu yufa-tt yiwen wargaz 

ijemɛ-itt ɣer sebiṭar diwan-tt imejayen n tenefsit. 

       Ger laḥyuḍ n sebiṭar i d tufa iman-is  Cabḥa ger leɛrec n telawin ur tezra ara 

akk  anda  id teggra ur tefhim tilewt , gar laḥyuḍ  n sbiṭar temyusan  Cabḥa d 

tjeǧǧigt d yiwet gar  temslab  ijemaɛ  sebiṭar meḥemalent , ɛdelent  tettdafaɛ ɣef 

Cabḥa mi ara ad tḥeqrent temslab , Cabḥa  teḥka-as tudert-is  d leḥif iyɛddan 

fell-as ,tajeǧǧigt daɣen  teḥakay-as  tudert-ines d wamek armi  id teggra di 

sebiṭar n yimeslab,  seɛddan-t ussan n leɛali akken armi d ass -nni i deg kfan 

wussan n tjeǧǧigt d isbiṭar d lawan ad teffeɣ akken malant Cabḥa  d temslab 

tterun-t  ɣef arwaḥ-is , maca  taǧeǧigt tdellu-d fella-sent tettnusu aked- sent, 

Cabḥa  ɣas  akken  teḥzen mi is- teǧǧa teḥbibt-is tajeǧǧigt  maca  tekkmel  

tudert-is di  sbiṭar  akked  temeslab-nni nniḍen ,tettawwi-d icewwiqen d isefra  

almi  id yewweḍ lawan n tufɣa- ines  yimuggr-itt-id  Sliman  Mmi-s  n lḥusin ara 

tt-id- isufɣen, deg ubrid  yeɛreḍ  ad d-tyaker  terewl-as Cabḥa mi  telḥeq  ar  

uxxam  teffer di txibuqt-is,  amecwar  truḥ tekcem-d  ɣur-s  yemm-as  tefqaɛ 

Cabḥa mi  tewala liḥala n yemm-as laɛyub n ddunit akk  banen-d deg udem-is 

tegzem tasa-s  mi d tetwala  di  liḥala- nni  teqqim  ar  ɣur-s  tehkay-as  i  cabḥa  

acu  akk  yeḍran  di  laɣyab-is  teḍleb-as  semaḥ  ɣef wayen  texddem  deg-s  

tendem  ansi  ur tt-id-tara ara , tesqsa-tt  ɣef weltm-as  Ṭawes  anda  id teggra  

tenna-as ; Ṭawes  tuɣ  abrid  n  diri ixleḍ  deg-s  leḥram , tesarwa-yi  lemḥan 

,tegger aḍar-is ur  tezmir ara ad tuɣal ɣer deffir . 

      Axxam  NNa  Xalluǧa  yuɣal  ɣef yiles  n  medden, nesrent-as akk telisa  n  

leḥram, seyin  Cabḥa teffeɣ axxam  tuɣ  abrid-is  tettcali  ger leḥwari d 

yixxamen  tettawwi-d  icewwiqen  d  yisefra, ittunefk-as lberhan deg  wawal-is  

tẓar  ayen  yezrin d wayen id ilaḥun, medden wahmen deg-s  amek  tamslubt  

itticheban tettaww-id  icewwiqen d y isefra  yerna teẓar dacu  i ḍarun, ɣef waya 

is- seman Tucbiḥt, tettaww-id icewwiqen ɣef wayen d teɛicen d wayen id 

iteddun ar ɣur-sen ,semaḥsisen-as, d tamnen-tt, ttaken-as lewaɛda , yiwet n tikelt 

cabḥa ad teddu, deg ubrid-is temlal-d tamdakelt-is  Taǧegigt i tesen di sebiṭar n 

yimeslab , temmut si lefareḥ, amlalen wulawen ,qqim-ent zeha-nt ta  tḥku i ta  

acu akk  iɛeddan fella-sent, kemlent  accali -nsent  alemi  laḥqent ɣer yiwwet n 

taddart iwumi qaren warisem deg-s yiwet n teqrabt yesɛan leɛrec n wid urnuksan 

ara, d wid idisuksen i tudert ur teffiɣ ara fell-asen deɣa uyesen ɛzelen ima-nsen 

ceɣel n yimeslab  acu  kan  yall yiwen  s tiselb-is ,  tern-a ɣur-sen Tucbiḥt  

tettɛici  gar-asen nettat ad Tzeǧǧigt , dina tella-d temlilit n Tucbiḥt akked  Yidir  

yiwen  umusnaw meqqren , d aselmad n tafelsafit di tesdawit, yettaru deg 

jarenanen, yesuql-d acḥal d adlis s tutlayin tiyaḍ ɣer tmaziɣit ,acḥal d adlis  i d-

yessufeɣ ɣef  tefelsafit n ddunit , d netta is  slemeden taflsafit n ddunit di tudert i 

Tucbiḥt, yidir yura ungal aneggaru iwumi isema «  tammacahut taneggarut » i 

as-yeṭṭfen aṭas n lweqt, yerna mazal ur t-id-yessufeɣ ara segmi i tent-yeṛwa, 

yufa-d iman-is waḥde-s, ulac win i-t-fehmen, yewwet-it layas , ijemɛ-d akk 

idlisen d tezemamin i yura, yecaɛl-asen times, ccwi kan tefaq-as Tucbiḥt  tewwi-

d abidun n waman tesexsi times- nni yessaɣ , tesawweḍ ad d-ssukkes kra n 

yedlisen d tezemamin , Yidir  taggara-ines  yemmut , Tuccbiḥt tesufɣ-d ungal- 

nni n Yidir tesema-s « tamacahut taneggarut ». 

  Tucbiḥt d yiwwet iy seɛddan leḥif, seyen tuɣal d tamusnawt meqqren di ddunit 

, tamdyazt-is dtin ittwaseqlen ɣer waṭas n tutlayin.  

I-6. Tabadut n teḥkayt 

 Taḥkayt d aḥric seg wullis, ɣur Reuter Y. : taḥkayt amzun d abeddel seg 

waddad ɣer waddad nniḍen.
1
taḥkayt tegmer-d ayen yellan di tilawt, akken i-tt-

id-yesegza, Raimond M., : « taḥkayt tettales-d ayen yellan deg wadeg. »
2
 akken 

daɣen id-nufa deg usegzawal n la Rousse : taḥkayt d taqṣit yettwarun neɣ 

yettwanan n kra n unḍru
3
 ». 

I.7.Tabadut n Tsiwelt 

 D abrid yeḍfer umsawal akken ad yeḥku ineḍruyen n teḥkayt deg awal n 

Salḥi M.A., : « tasiwelt d abrid i yeḍfer umsawal akken ad d-yaḥku ineḍruyen n 

teḥkayt yezmer umsawal ad d-yeḥku ineḍruyen akken mseḍfaren deg teḥkayt, 

yezmer ad yesizwer ineḍruyen ɣef wiyaḍ, yezmer ad yesefses tasiwlt neɣ ad tt-

yer d taẓayant
4
 ».  

 

   

                                                           
1
 REUTER Y.,op cit. 3

eme
Ed.p41. 

2
 RAIMAND M., op cit.2

eme
Ed. p20. « le récit raconte se qui a eu lieu. ». 

3
 PETIT Larousse illustré, opcit, p 866. 

4
 SALAḤI M.A. ,op cit.p62-63 

Akken i d-yella deg  awal n Genette G., : tasiwelt d inaw asiwlan, d lsas 

n tesleḍt n uḍris ullis.
1
  

 Deg usegzawal n Zitouni L., :  nufa-d yesgza-tt-d : tasiwelt neɣ tullsa d 

axeddim n umsawal akken ad yeṣaweḍ taḥkayt, tezmer ad ttili d tasugnant neɣ 

d tilawt .  
2

 

    Ula d  Reuter Y., imeslay-d ɣef tsiwelt : «  tasiwelt temmal-d tuddsa 

tasugnant deg ullis. »
3
  

  yenna-d daɣen  Reutur Y. : tasiwelt  tettili s ɣur umsawal,  iyeẓran ugar 

n yisallen, d ullis i yettilin deg yizri s wudem wis kraḍ « netta »
4
. 

I-8.Tirkizin n tsiwelt 

I-8.1.Amsiwal 

Amsiwel  ɣer  Genette G., :  d aferdis deg tegnit tasiwlant, yesɛa tawuri 

deg ullis am umsawal.
5
 

Genette G.,  iṣṣennef  amsiwal ɣef sin n leṣṣnaf, amsiwal agensay  ad 

yili daxel n taḥkayt  (d awadem), ṣṣenf  wis sin asma yili umsiwal d aniri,  ad 

yili berra n taḥkayt ( d imeɣri).
6
 

Am wakken i d-yenna  Salḥi M.A ɣef umsiwal : «  D win i wumi i d-

tettwaḥka teḥkayt yemxalef ɣef yimeɣri . Ameɣri d win yeqqaren : d amdan 

                                                           
1
 GENETTE G., figur III ,Ed. le seuil, paris, 1972,p 71. 

2
الظزد او القض هى فعل يقىم به "102 هكتبت لبٌاى ًاشزوى بيزوث ، لبٌاى  ص 1  ط، هعجن هصطلحاث ًقذ الزوايتلطيف ريتىًي . د   
."الزاوي الذي يٌتج القصت و هى فعل حقيقي او خيالي  ثوزته الخطاب   

3
 REUTER Y. ,op cit. 3

eme
Ed. p 53. « Concerne l’organisation de la fiction dans le récit qui l’expose. » 

4
 REUTER Y. , Introduction a l’analyse de roman, 2

eme
Ed. Armond colin,paris,2006,p 165. « La narration 

est assumée par un narrature omenicient mais non figuré, il s’agit d’un récit a la troisieme personne et au 

passé « narration ultérieure ». 
5
 GENETTE G., opcit. p 265. 

6
 Ibid, p.265-266. 

yettidiren di tilawt ; ma yella d amsiwal (am umsawal) deg uḍris kan i 

yettili. »
1
 

        Reuter Y., si tama-s yesbadu-d amsiwal ; d win i wumi yettmeslay 

umsawal s wudem usrid neɣ arusrid daxel n wullis. 
2
 

Am akken i d-yenna daɣen;  amsiwal d tagruma n izamulen id -ibanun 

tugna n win iwumi id-iḥakkun deg uḍris . 
3
 

I.8.2. Amsawal 

Amsawal d aferḍis agejdan i d-yettbanen deg ullis, d win i d-iḥekkun 

taḥkayt deg uḍris n tsiwelt. amsawal yemxalef ɣef umaru akken id-yenna  

Salḥi M. A., : « amaru d amdan yettidiren di tilawt ma d amsawal yettili kan 

deg uḍris, d taɣect-nni id-iḥakkun deg  uḍris  ( ama d ungal ama d tullist neɣ d  

ṣṣenf niḍen n uḍris n tsiwelt), amaru yesnulfuy-d taḥkayt, ma d amsawal  

iḥekku-tt-id llan tlata n leṣṣnaf n yimsawalen ; amsawal aniri, amsawal 

agensay, d umsawal awadem. »
4
  

Reuter Y., yenna-d : « amsawal d win id- ihekkun taḥkayt yella daxel n 

uḍlis, maca yettban-d d kra n wawalen deg uḍris. »
5
 

 Nenna-d yakan tasiwelt tebna ɣef umsawal maca ur ilaq ara ad nettu d 

akken ma ulac amsiwal, tasiwelt ur d-tettban ara akken ilaq. Ihi s waya ad-

iban d akken amsiwel ittekki ula d netta di lebni n tsiwelt imi amsawal ur d-

yettales ara taḥkayt i yiman-is, ɣef waya ad nini akken gar umsawal d 

umsiwal yella  wassaɣ ara d- yebnun tasiwelt. 

                                                           
1
 SALḤI M.A., opcit. p 35. 

2
 RUETER Y., op cit. 3

eme
Ed.  P 30. « Ce lui au quel le narrateur s’adresse , explicitement ou implicitement 

dans l’univer de récit. » 
3
 RUETER Y. , op cit. 2

eme
Ed. . p 37. « Le narraitaire est constitué par le n’ensemble des signes qui 

construisent la figure de celui a qui l’on raconte dans le texte. »   
4
 SALḤI M.A., op cit. p 32. 

5
 REUTER Y.,op cit. 3

eme
Ed. p 30. « Le narrateur est celui qui semble raconter l’histoire a l’intérieure de 

livre mais n’existe qu’en mots dans le texte. » 

Amsawal              taḥkayt               Amsiwal 

I.8.2.1.Leṣṣnaf n umsawal 

Ɣur Genette G., amsawal yebḍa ɣef sin leṣṣnaf agensay, aniri, ma yella 

ɣur Salḥi M.A., ; amsawal yebḍa ɣef kraḍ n leṣṣnaf aniri akked ugensay, d 

umsawal awadem. 

I.8.2.1.1.Amsawal agensay    

Amsawal agensay d win i wumi yefka Genette G., isem ( narrateur 

intradéigitique),  d amsawal i yettilin daxel n teḥkayt
1
. 

           Salḥi M.A., yesbadu-d ṣṣenf-a n umsawal yena-d : « D amsawal id-

iḥakkun taḥkayt i deg ittekki netta s timad-is d awadem gar yiwudam nniḍen 

yessen ayen i ssnen akk iwudam nniḍen, mačči am umsawal aniri, ṣṣenf-agi n 

umsawal iga amzun d anagi n teḥkayt id-iḥekku . »
2
 

 I.8.2.1.2. Amsawal - awadem  

D win i d-yettalsen taḥkayt-is, yettawi-d ɣef wayen i d-as-yeḍran, 

yettas-d s wudem usrid, akken i d-yenna  Salḥi M.A., : « amsawal d awadem 

mi ara tili  teḥkayt id-iḥekku d taḥkayt-is ( dayen yeḍran yid-s),  lmeɛna-s 

dagi d awadem i d-isawalen taḥkayt-ines mi ara yettwasexdem ṣṣenf-agi n 

umsawal, yettili aṭas usexdem n yimyagen deg udem amenzu amatar 

udmawan « ɣ » akken yettili aṭas umqim ilelli «  nekk ».
3
 

I.8.2.1.3.Amsawal aniri  

                                                           
1
بزدوص ًاديت ، الظزد في الٌثز القبائلي، دراطت هقارًت بيي الظزد و الحكايت الشعبيت و هؤلفاث بلعيذ اث علي و الزوايت القبائليت، هذكزة لٌيل   

. 21، ص 2000-2001شهادة الواجيظتز فزع ادب اهاريغي، جاهعت هىلىد هعوزي تيشي وسو، 
2
 SALḤI M. A., op cit. p 32. 

3
 Ibid. p 34. 

Genette G ., yefk-as isem (narrateur extradiégitique), d amsawal i 

yellan berra n teḥkayt. 
1
 

          Amsawal deg ṣṣenf-agi ad naf yella berra n teḥkayt yeẓra akk ayen 

yellan deg teḥkayt yeẓra kter n wayen ẓran yiwudam yellan deg teḥkayt, 

ṣṣenf-agi yeṭṭuqqet usemres n wudem wis tlata asuf akken id-yenna Salḥi  

M.A., : « d amsawal id-iḥakkun taḥkayt i deg  ur yelli ara d awadem ṣṣenf-agi  

n umsawal iẓer akk ayen yellan di teḥkayt ; ayen yessen d wayen yeẓra yugar 

ayen ssnen d wayen ẓran yiwudam i ttekkin di teḥkayt id-iḥakku .»
2
 

I.9.Iswiren n umsawal deg taḥkayt       

 Yal ullis yesɛa amsawal it-id-yettalsen tidyanin d yineḍruyen n 

teḥkayt, yettban-d s wudmawen yemgaraden deg tezrawt n Genette G., ; 

yebḍa amsawal  daxel n teḥakayt ɣef ukuz n leṣṣnaf  id-yemmalen  aẓayer  n  

umsawal, nesɛa (aniri-hétérogiétique), (aniri–awadem), (agensay-

hétérogiétique), (agensay-awadem).
3
 

I.9.1.Aniri 

    I.9.1.1.Amsawal- hétérodiégitique  

Amsawal deg uswir amenzu, yettales-d taḥkayt n wayeḍ anda ur  yelli 

ara lemaɛna-s amsawal d anabay, ad yili berra n taḥkayt . 

I.9.1.2.Amsawal - awadem 

 Amsawal deg uswir amenzu, ad yili berra n teḥkayt, yettals-d 

taḥkayt-is maca s wudem n unabay. 

I.9.2.Agensay 

                                                           
1
  .21بزدوص ًاديت،ًفض الوزجع،ص 

2
 SALḤI M.A., op cit. p 32. 

3
 GENETTE G., op cit. p 225-226. 

I.9.2.1.Awadem - hétérodiégétique 

 Amsawal deg uswir wis sin, amsawal ad yeḥku taḥkayt anda i yella 

d awadem daɣen yettales-d taḥkayt n wayeḍ. 

I.9.2.2.Awadem - homodiégitique 

 Amsawal deg uswir wis sin, amsawal ad yili daxel n teḥkayt, yettales-d 

taḥkayt-is s timad-is. 

I.10.Azenziɣ n yiswiren 

Iswiren-agi ad ten-id-nesebbgen s tewzel deg uzenziɣ-a  

  

 

       Amsawal- hétrodiegitique 

Aniri 

                              Amsawal - homodiégitique    

                        Awadem - hétérodiegitique 

Agensay 

                        Awadem - homodiegitique 

                      

I.11.Tasmessit          

Imnuda-agi  Genette G., Todorov akked Pouillon : sbeynen-d assaɣ 

yellan gar tmiḍranin-agi ; tamuɣli , amsawal d  usmessi i yellan deg ullis.  

Genette G., d netta i d amenzu i d-yesnulfan tamiḍrant-agi n 

usmessi.
1
Yesbadu-d tasmessit ; d tamussni n wayen id-iḍerun ɣer daxel n 

weḍris ullis s wudem n tmuɣli yettmuddu umsawal i wakken ad yemmeslay 

ɣef yineḍruyen d yiwudam.
2
           

Ɣur J-Lintvelt si tama-s yemmeslay-d ɣef tsemsit deg udlis yura Reuter 

Y., ɣur-s tasmessit d afran n umsawal i uwadem i wakken ad yaḥku taḥkayt-

is,  ad yefren tamuɣli ara d-yemmeslayen ɣef yiwudam d yineḍruyen-is.
3
 

I.11.1.Leṣṣnaf n tsemssit 

I.11.1.1. Tasemssit tilemt 

 Genette G., si tama-s : tettili tsemsit d tilemt, ma ulac tamuɣli 

yurzen ɣer yiwudam, ṣṣenf-agi tamuɣli-s turez ɣer umsawal amzun d Rebbit n 

teḥkayt i yezran akk ayen iḍḍerun d yiwudam d wamek ttxemimen. ɣer 

Todorov, ṣṣenf-agi yeqqen ɣer umsawal yeẓran akter ɣef yiwudam, amsawal 

> awadem. Pouillon isem-as tamuɣli si deffir. 
4
 

I.11.1.2.Tasemssit  tagensayt 

 Amsawal iḥekku-d ayen yessen d wayen yettwali d wayen yettḥussu 

uwadem. Pouillon, isema-s i ṣṣenf-a ‘tamuɣli akked’ , ma d Todorov, 

yesbadu-tt-id, tamusni n umsawal d uwadem temsawa, lmeɛna-as amsawal 

yeqqar-d kan ayen yessen uwadem,  amsawal=awadem.
5
 

I.11.1.3.tasemssit tanirit   

  Genette G., ; yesbadu-d ṣṣenf-a, ma tella tmuɣli n umsawal d tanirit,  

lmaɛna-as d aglam n yineḍruyen si berra i iḍerrun gar yiwudam, ur iẓer ara 

                                                           
1
 GENETTE G., op cit. p 206. 

2
 Ibid. p 205. 

3
 REUTER Y., op cit. 2

eme 
Ed. p 69. 

4
 GENETTE G., op cit. p 206. 

5
 Ibid.p 206. 

ayen itt-xemmimen d wayen ttḥulfun, dayen kan ttwalint wallen si berra. ɣer 

Pouillon, isemm-as i ṣṣenf-a ‘ tamuɣli s berra’. Ma d Todorov, ɣur-s tamusni 

n umsawal qqel ɣef tin n uwadem amsawal < awadem.
1
  

Ṣṣenf-agi n tsemssit, yettwasemres ɣer daxel n tira n wungal amsaltu 

ttaran lwellha akter ɣer weglam n yineḍruyen s berra mebla ma kecmen ɣer 

wamek ttxemimen iwudam.
2
  

Tagrayt  

 Deg tagara n yixef-a nessaweḍ newwi-d awal s umata ɣef umezruy n 

wungal deg tsekla taqbaylit, nebder-d amek i d-telḥa tewsit n wungal aqbayli 

d imura, d temyura i yettwasnen deg tira n wungal, am akken i d-newwi awal 

ɣef tmarut d usissen n wungal-is akked ugzul n teḥkayt. Am akken nessawe^d 

nefka-d kra n tbadutin yerzan tasiwelt ; timiḍranin tigejdanin s wayes yuddes 

uḍris n wullis akken id-llant deg tezrawin n kra n yinegmayen, newwi-d ɣef 

imsiwal, amsawal d leṣṣnaf-is, iswiren n tsiwelt, Tasemssit d leṣṣnaf-is. 

 

 

 

 

 

  

 

 

                                                           
1
 Ibid.  

2
 Ibid. p 208. 

Tazwert 

 Deg yixef-agi wis sin akken i d-nebder yakan deg tezwert tamatut, ad yili 

d aḥric n tesleḍt, deg ara nessaqdec ayen i d-nenna deg yixef amezwaru ɣef 

tsiwelt, di tazwara ad nemmeslay ɣef yimsiwal yellan deg ungal Tamachahut 

Taneggarut ad nessbyen amek i d-mesḍfaren di teḥakyt. Syin ad nebder leṣṣnaf-

is d lṣṣenf n tsemssit, d wassaɣ yellan gar-asen, d yiswiren n tsiwelt deg ungal 

 Tamacahut taneggarut . 

II.1.Imsawalen yellan deg ungal ‘Tamacahut taneggarut’’ 

Amsawal amezwaru d imdeber n tdukla tadelsant’ Takemmict n 

wakal’ yettban-d deg usebter( 11-16). 

 Deg aḥric Tajmilt i yuɣ ubrid n warisem .    

  Di tazwara Amsawal  imdeber n tdukla, ibda tajmilt-agi ireḥeb s 

yinebgawen id- yussan ad rren tajemilt s wazal-is i tmusnwat tameqqrant Massa 

Cabḥa Nat Bannen,  yewwi-d awal s tewzel ɣef tmeddurt-is d yidlisen id- 

sizreg.  

Tamsawalt tis snat d Cabḥa, yettban-d deg  usebter ( 19-218)  

 Deg  uḥric  Asemkti ara yečcen  akal , sb ( 19-29). 

Tamsawalt Cabḥa  tḥekku-d ɣef  ussan n tlallit-is d  tlufa  d lḥif id- 

mugger s ɣur yemma-s Xalluǧa .   

 Deg uḥric   Tawacult N At Bannen. sb (31-38).  

 Tamsawalt Cabḥa tulles-d ɣef tewacult-is iwumi qqaren At Bannen 

tewwi-d ɣef sebba n beṭṭu-nsen d te3dawt i  yellan gar-asen .  

 Deg uḥric  Temẓi Taleǧǧamt. sb (39-45)   

  Deg uḥric-agi tamsawalt Cabḥa tulles-d ɣef temẓ-is taleǧamet itesɛedda d 

lḥif, d cwal,  d cwami, is d-teǧǧa yemma-s deg uksum-is.  

 Deg uḥric  Amraḥ n tmacahut. sb (47-58). 

 Tamsawalt Cabḥa tules-d taḥkayt n Na Feṛṛuǧa d urgaz-is Ɛebd Lekrim d 

wazal sɛan di taddart.  Daɣen tules-d  ɣef taddart n tafat tadeɛmamact.  

 Deg uḥric  Tabridt yettawin ɣer uɣerbaz. sb (59-74). 

 Tamsawlt Cabḥa tules-d ɣef  ass n unekcum-is ɣer uɣerbaz.  

 Deg uḥric   Gar Uselmad d uselmed. sb (75-89). 

 Tamsawal Cabḥa tḥekku-d ɣef umecwar-is deg uɣerbaz tella d  tuḥrict ,d 

tamezwarut ger inelmaden, maca ɣef sebba n wetma-s Ṭawes, i yezgan d 

taneggarut, teḥbs-iten-t-id  yemma-tsent seg uɣerbaz .    

 Deg uḥric Tameddakelt-iw Ḍawiya. sb (93-108) 

 Tamsawalt Cabḥa tules-d ɣef temlilit-is akked temddakelt-is Ḍawiya, deg 

wayla n Čilmum dɣa msefhament ad as-tettaǧǧa tiktabin d tezmamin di Lemqam 

n Ccix Sliman Bu Tɛekkazt.  

 Deg uḥric  Zzwaǧ Aḥerfuf. Sb (109-121) 

 Tamsawalt Cabḥa tḥekku-d di tazwara mi tt-tefka yemma-s i Lɛerbi 

bumendayer ur nesɛi ara  ddunit yuɣ-itt akken ad testar.   

 Deg uḥric Zzwaǧ Bu Yibrariyen. Sb (123-149) 

 Tamsawalt Cabḥa tḥekku-d ɣef zzwaǧ-is wis sin, tefka-tt yemma-s i 

wumɣar yesɛa aṭas  n tlawin iwumi qqaren lḥaǧ, yettwassen s waṭas n  temsal ur 

tesaweḍ ara Cabḥa ad ten-tefhem, acku  meẓẓiyet.   

 Deg uḥric  Lɛerc N Lḥaǧ Saɛid Nat Rriḍa. sb (151-164). 

 Tamsawalt Cabḥa tḥekku-d ɣef  uxxam n Lḥaǧ d iɛeggalen-is.  

 Deg uḥric   Berru i Yekkan Di Berru. sb (167-177). 

Tamsawalt Cabḥa tḥekku-d ɣef  wass,  id- zeḍmen ssrades n laman 

ɣer uxxam ttqelliben ɣef ¨Lḥaǧ akken ad tawin.. 

 Deg uḥric Tisselbi n tisselbi. sb 179-197) 

 Tamsawalt Cabḥa teḥka-d, mi duɣal seg uxxam n leḥaj, ɛedant fellas 

aṭas n teswiɛin ara ttyarren ad tebahbi imi yemma-s ur teqbil ara tadist-nni 

idewwi ɣur lhaǧ . 

 Deg uḥric Gar leḥyuḍ n s biṭar.  sb (199-211) 

 Tamsawalt Cabḥa tḥekku-d,  mi d- tufa iman-is daxel n sbiṭar n yimeslab  

 Deg uḥric  Annar n tibehbi. sb(213-235) 

 Tamsawalt Cabḥa tḥakku-d ɣef temlilit-is d yiwet n tmusnawt ara as- 

islemden kra n temsal tagi d Tajeǧǧigt. Deg sb (215-219) 

 Deg aḥric-a teban-d tamsawlt tis kraḍ Tajeǧǧigd tḥakku-d i Cabḥa  ɣef   

twacult-is,  maca Cabḥa tewwi-d lahdur n Tjeǧǧigt  s yiles-is ayen iwumi 

neqqar (inaw usrid), aya yettban-d  s usemres n umqim illeli « nekk », d 

umatar udmawan « ɣ » , am akken daɣen teḥka-d i Cabḥa ɣef temslab n 

sbiṭar. deg usebter (219-230). 

 Deg uḥric  Tuɣlin ɣer ifut leḥal , sb (239-246). 

 Tamsawalt Cabḥa tḥekku-d,  mi kfan wussan-is di sbiṭar, d tuɣalin-ines 

ɣer uxxam- nsen. 

 Deg uḥric Rrwaḥ yefɣen i tmara , sb( 249-265) 

 Tamsawalt Cabḥa tḥekku-d ɣef tuffɣa- is seg uxxam, tehmel di tuddar 

 tettawwi-d icewwiqen. 

Deg uḥric  Timlilit D……… !   sb (267-292). 

 Tamsawalt Cabḥa, teḥka-d ɣef temlilit-is akked  umusnaw  Yidir Nat 

talsa,  d netta ara as-islemden tafelsafit n tudert, d acu i temkerḍit , dacu d adlis. 

deg usebter (269-282). 

 Syen tban-d deg uḥric-a tamsawalt tis ukuẓ tagi d Nna Ḥǧila, teḥka-d i 

Cabḥa ɣef mmi-s Yidir,  maca Cabḥa tewwi-d imeslayen n Nna Ḥjila s yiles-is s 

yinaw usrid, aya yettban-d s usemres n umqim ilelli « nekk » d  umatar 

udmawan « ɣ ». Deg usebter (283-284). 

 Deg uḥric n «  isaragen ineggura », deg usebter (295-304). 

         Tamsawalt tis semmus d Massa Kahina Tilelli,  tḥeka-d ɣef  temlilit-is 

akked Cabḥa Nat Bannen d usarag i texdem yid-s . 

II.2.Leṣṣnaf  n umsawal  deg ungal  tamacahut taneggarut 

Deg uḥric-a ad d-neɛreḍ ad d-nessufeɣ leṣṣnaf  n umsawal yellan deg 

ungal Tamacahut taneggarut . Seg tɣuri-nneɣ i wungal nufa-d tamarut tefka azal  

d ameqqran i umsawal, dayen  ara aɣ-yefken tikti ɣef wassaɣ yellan gar 

umsawal d teḥkayt id-iḥekku ad d-naf sin leṣṣnaf n umsawal i d-ibanen ; aniri, 

awadem, d ugensay. 

II.2.1.Amsawal agensay  

 Tamarut  Kudac L. tṛeṣṣa teḥkayt-is ɣef umsawal agensay, i yellan daxel n 

teḥkayt i deg ittekki netta s timmad-is d awadem gar iwudam nniḍen, yessen 

ayen akk ssnen iwudam nnḍen. 

 Deg uḥric Tajmilt i yuɣ ubrid n warisem….. , deg usebtar (11-17)  

Amsawal deg uḥric-a d imdebber n tdukla, d agensay imi  iḥekku-d ɣef 

Cabḥa Nat Bannen i yinebgawen id-yusan ad rren tajemilt i tmusnawt-a,  

yewwi-d awal s tewzel ɣef  tudert-is . deg usebter (11- 12).  

 ILmend n tbadut i nwala deg yixef  amezwaru ɣef wanaw n umsawal, 

anaw n umsawal deg uḥric-a d agensay,  yettban-d tikwal s wudem amezwaru n 

wasuf « nekk »,  neɣ s umatar udmawan « ɣ ». Ad nebder  amedya :  

Di tazwara, tettwassen di taddart-nneɣ d kra n 

tuddar i aɣ-d-iqerben s yisefra d yicewwiqen i d-

tettawi ɣef lḥif i tesɛdda di tmeddurt-is, d tin n 

yimdanen i d-temmuger deg ubrid-is, Syin akkin, 

tuɣal tettwassen s wammud-ines n yisefra i tura s 

tmaziɣt, i iɛeddan i walef n yisebtar, i d-yeffɣen di 

sin n yiḥricen.sb (11) 

Amsawal d agensay yettban-d deg umeqqim awsil n wayla 

(taddaret-nneɣ) 

 Deg uḥric n wungal Amraḥ n tmacahut, Tamsawalt tis snat d  Cabḥa d 

tagensayt, acku tesemres amatar udmawan « ɣ » d umeqqim ilelli « nekk » 

it-id sbegnen  itteki daxel n teḥkayt i d-wwi ɣef  Nna Feṛṛuja , teḥka-d i 

yimeɣriyen ɣef tudert-is, d tmucuha  id- tawwin, ad nebder kra n 

yimedyaten : 

 Mi yekfa wass , ad yekcem yiḍ , kra n lǧiran 

s ccuq i ddukkulen d warraw-nsen d 

iḥerragen s axxam n Nna Feṛṛuǧa akken ad 

asen-d-teḥku timucuha zadent. Ula d nekkini, 

ḥemmlaɣ ad asent-sleɣ, yerna si zehr-iw, 

nekkni yid-s ur nebɛid ara aṭas.sb (50) 

Tamsawalt d tagensayt yettban-d deg yimyagen yeftin ɣer 

wudem amezwaru asuf (ḥemmlaɣ, asent-sleɣ), d umqqim 

awsil n wayla(zahr-iw)  

 Deg uḥric n Annar n tibehbi, Tamsawalt tis kraḍ d Tajeǧǧigt d 

tagensayt, acku tetteki di teḥkayt id -ḥekku i Cabḥa ɣef twacult-is. 

Ad nebder imedyaten :  

Kkreɣ-d di twacult tzad, tella d ammeḍya 

yelhan i twaculin nniḍen. Imawlan-iw ɣran di 

tmurt n lbeṛṛani  almi ččan iqerray-nsen, 

Baba d amejjay n tnefsit, yemma d tamejjayt n 

yigerdan. Si uqbel ad myussanen i ssaramen 

ad awḍen ɣer yiwen n lebɣi, ad xedmen  di 

sbiṭar n tmurt-nsen. S tin n tissas d tin n nnif i 

d-kecmen ɣer tmurt, ǧǧan akk ayen bnan d 

wayen i d-ḥellan di tmura n lberani. Sb( 220) 

Tamsawalt d tagensayt tettban-d deg yimyagen yeftin ɣer 

wudem amezwaru n wasuf (kkreɣ-d ) d umeqqim awsil n 

wayla (imawlan-iw) 

Dɣa rnan cwiṭ mzawaǧen, sɛan-d Lmulud, d 

nekk Jeǧǧiga. Ɣas zgan xeddmen, ceɣlen, 

maca ur stehzan ara di ttrebga-nneɣ, zgan 

qqaren-aɣ : ‘Ttrebga d leqraya am ccda !’.sb( 

221) 

Tamsawalt d tagensayt yettban-d s umeqim ilelli « nekk » 

d umatar udmawan « ɣ » md : (qqaen-aɣ) 

Da netni wwḍen ɣer lebɣi-nsen, ṛebban-aɣ, 

seɣren-aɣ akken ilaq. Lmulud yeffeɣ-d am 

baba, d amejjay ameqqran n tnefsit, maca seg 

wasmi yeffeɣ ɣer Lengliz, ur d-yuɣal. Ffɣeɣ-d 

d tamussnawt n tmetti. Sb (221) 

Tamsawalt d tagensayt yettban-d deg yemyagen yeftin ɣer 

wudem amezwaru asuf (ffɣeɣ-d) 

 Deg uḥric n wungal Timlilit D….. ! , Tamsawalt tis ukuẓ d Nna Ḥǧila, d 

tagensayt, acku tesemres ameqqim ilelli « nekk » d umater udmawan « ɣ » 

aya itt-id-isbegnen tettki di teḥkayt id-ḥekku  i Cabḥa ɣef mmi-s Yidir. 

Maca temslayit-id  Cabḥa s yiles-is s yinaw usrid.  

Ad nebder imedyaten :  

Yidir-ahi i tettwaliḍ, ur t-wwiḍeɣ ara almi i 

as-nniɣ i Rebbi d acu i ak-xedmeɣ. Seg wasmi 

i yella meẓẓi i yeẓwer deg uɣerbaz, yettnadi ad 

yissin, yeqqar aṭas n ttafttarin. Iselmaden-is,  

akken ma llan qqaren-iyi-d ad d-yeffeɣ d kra. 

Yeffeɣ-d d aselmad n tfelsafit di tesdawit n 

Tizi Wezzu. Syin akkin yesuffeɣ-d yiwet n 

tdukkli iwumi i isemma «’ akken ma nella i 

tmussni’, yeḍmmeɛ ad ibeddel udem n tmetti di 

tuqna n tiṭ, yettaru deg yijernanen, ixeddem 

timliliyin, isaragen d yimeddukl-is. Sb (283) 

 Tamsawalt d tagensayt tettban-d deg usemres n 

yimeskanen n wagug (yidir-ahi) d yemyagen yeftin ɣer 

wudem amezwaru asuf (t-wwiḍeɣ, as-nniɣ, ak-xedmaɣ) 

 Deg uḥric Isaragen ineggura Tamsawalt d Massa Kahina Tilleli,  

d tagensayt, imi tessawal-d  i yinebgawen n tejmilt, ɣef temlilit i d 

-yellan akked Cabḥa. Ad nebder imedyaten : 

Akken i steqsaɣ fell-as, wehan-iyi-d kra n 

yimezdaɣ axxam-is, d acu kan ḍelben-d seg-i ur 

ttruẓuɣ ara aqerruy-iw deg usṭebṭeb ɣef tewwurt-

is  neɣ deg umeslay yid-s, imi d awezɣi ad d-terr. 

Nnan-iyi-d acḥal n lesnin i tettwassen ur thedder 

ara alamma ssuffɣen-tt-id yisefra iḥebbken deg-s 

akken ad ten-tezzuzer  d icewiqen deg umḍiq i as -

yehwan neɣ ur asen-nehwi ara. Yerna deg yisefra-

s, tettader-d ayen yeḍrran, ayen iḍerrun, ayen ara 

d-yeḍrrun d wayen ur d-nḍerru ara. Azal n tlata n 

sswayeɛ i qqimeɣ ɣef  tsddart  n weẓru iqublen 

tawwurt-is, ttraǧuɣ deg-s ad d-teffeɣ , almi i as-

sliɣ ad d-tettawi deg yiwen n ucewwiq, 

izad.sb(296)  

Tamsawalt d tagensayt tettban-d susemres n yimyagen yeftin 

ɣer wudem amezwaru asuf (steqsaɣ, ttruẓuɣ, qqimaɣ, ttraǧuɣ) d 

imeqqimen n wayla ( aqerruy-iw) 

 Deg uḥric Annar n tibehbi , Tamsawalt Tajeǧǧigt d tagensayt tella daxel n 

teḥkayt, mi id-teḥka-d i Cabḥa ɣef tmeslab n sbiṭar. Ad nebdeer kra n 

yimedyaten :  

Tahi akka iɛzalen iman-is di tesga  n tsusmi, 

yezgan tberren, tfetti di tkurt-ahi n uḍraf, 

semmaɣ-as Tawerdt. Setta u tlatin n sna di 

lɛmer-is ɣef yiwen n wass i tezdeɣ di leḥzen, 

teɛzel iman-is, ur tneṭṭeq, ur tessawal, yezga 

yenzaɣ leɛmer-i sj. Jebdeɣ-d lexbar-is, 

tekker-d di yiwet n twacult rqiqet liḥala-s, 

yečča-tt wulac . Akken i mmuten yimawlan-is 

seg yir aṭṭan , ǧǧan-as-d setta n tullas d sin 

warrac d imeɛder akken ma llan, ala nettat  i 

iseḥan gar-asen. ɣas llan kra n lǧiran 

yessnen Rebbi, ttwalin-tt, mi wɛan  . sb (226) 

Tamsawalt d tagensayt yettban-d susemres n umeqqim n 

wagug (tahi, takut-ahi) d imeyagen yeftin ɣer wudem 

amezwaru asuf (jebdeɣ-d, semmaɣ-as)  

 si teswiɛt ɣer tayeḍ ad tt-ɛiwnen, ad as-

sedqen, maca ur tettkil ara aṭas fell-asen.. 

Jebdeɣ-d lexbar-is, tekker-d di yiwet n 

twacult rqiqet liḥala-s, yečča-tt wulac . 

Akken i mmuten yimawlan-is seg yir aṭṭan , 

ǧǧan-as-d setta n tullas d sin warrac d 

imeɛder akken ma llan, ala nettat  i iseḥan 

gar-asen. ɣas llan kra n lǧiran yessnen 

Rebbi, ttwalin-tt, mi wɛan  . sb (226) 

Tamsawalt d tagensayt tettban-d deg umyag yeftin ɣer 

wudem amezwaru asuf (jebdeɣ-d) 

M nnwaḍer-inna yettmeslayen ɣef txidas d 

tkellax, ism-is Tafeṛṛuǧt ! Ad tesɛu kter n 

xemsin n yiseggasen . Tettwassen d tamḥaddit 

tameqqrant s wazal-is, imi aṭas n temsal i 

icudden ɣer yizerfan n umdan i tefra di tmurt-

nneɣ d tmura n lbeṛṛani. Acḥal i tewwet ad 

tbeddel lqanun n twacult.sb( 226) 

Tamsawalt d tagensayt yettban-d deg yimeskanen n wagug 

(m nnwaḍer-inna) d umeqqim awesil n wayla (tamurt-nneɣ) 

 D tilemẓit-ahi i cebḥen aṭas, ma tegriḍ-as 

tamawt tezga tettbeddil tiqendyar, yerna 

tessawal di lemri i Ḥamid ad d-yas ad tt-yaɣ. 

Sb (227) 

Tamsawlt d tagensayt yettban-d deg yimeskanen n wagug 

(tilemẓit-ahi) 

Taqcict-ahi yeṭṭfen amayeg-is, ikecmen ɣef 

yiwen n wass di leḥzen n tsusmi, isem-is 

Tsekkurt tɣur-itt temzi-s, tesṭṭuqet tuffɣa 

nettat d yiwen yilemẓi d yir netta. Sb (228) 

Tamsawalt d tagensayt yettban-d deg yimeskanen n wagug 

(taqcict-ahi) 

II.2.2.Amsawal awadem 

 Ɣas ulama amsawal yeṭṭuqten d agensay, maca tamarut tefka azal ula i 

umsawal awadem, yettili d awadem mi ara tili teḥkayt id-iḥekku d teḥkayt-is ( 

dayen yeḍran yide-s). 

 Deg uḥric Temẓi taleǧǧamt , Tamsawlt tis snat d Cabḥa d tawademt, imi 

teḥka-d ɣef lḥif  i tesɛedda di temẓi-s. 

      Ilmend n tbadut i nwala deg yixef amezwaru  ɣef wanaw n umsawal, anaw 

n wumsawal deg uḥric-a d awadem acku teḥkayt i d-iḥekku Cabḥa d tḥkayt-is 

(dayen yeḍran yid-s). Ad nebder imedyaten : 

Temẓi-inu sɛeddaɣ-tt di ccwal d rriya.Ẓẓay 

fell-i , ad d-iniɣ belli yemma ur iyi-tḥemmel 

ara, lameɛna d tidet, ur iyi-teḥsib ara d yell-is 

, tettwali-iyi d taɛdawt-is, teḥseb-iyi s ddaw n 

zzayla, tezga tḥeqqer-iyi, tekkat-iyi, tessusuf-

iyi, tettlaqab-iyi , tettɣunzu-yi .Mi ara iyi-teṭṭef 

gar yifassen-is, ur iyi-tettserriḥ ara alamma 

tenɣa-yi, tewwi-iyi leɛmer-iw, terra-yi d 

tazegzawt amm nnila.  sb(41 ) 

Tamsawalt d awademt yettban-d deg umeqim awsil n wayla 

(temẓi-inu, leɛmer-iw) d yemyagen yeftin ɣer udem 

amezwaru asuf ( sɛeddaɣ, ad d-iniɣ) 

 Deg uḥric Tabridt yettawin ɣer uɣerbaz , tamsawalt Cabḥa d tawademt. imi 

teḥka-d ɣef liḥala-s deg  ass n unkcum-is ɣer uɣerbaz.   

Ad nebder amedya : 

Ass n unekcum-inu  s  aɣerbaz  yeqqed  allaɣ-iw 

,d awezɣi ad yenneslax neɣ ad yeqceṛ seg wayla i 

d-tḥeṛṛ ccfawa-inu, imi deg-s yella wayen 

yessefrahen  . am wayen yesseqraḥen .  Am wass-

a fell-i mi tessureg  yemma lqehwa n ṣṣbaḥ ɣer 

tfenǧalt-is urɛad i tt-terwi, urɛad i tt-teswi , 

tekker-d ɣuri , tuqa-d deg-i almi i tteḥluluɣ ɣef 

ssebba  i yefka usmekti-inu s lebɣi-ines d asefk 

ucmit i  tatut, akken ama d nek ama d ccfawa-inu 

ad nesteɛmel nettu , imi ula s wawal aggugam 

nugi ad tt-id-njerred, nugi ad tt-id-neḥyu, nugi  ad 

as-neg ccan.sb(61) 

Tamsawalt d tawademt tettban-d deg umeqqim awsil n wayla  

(unekcum-inu, allaɣ-iw, ccfawa-inu, usmekti-inu) 

 Deg uḥric Tawacult Nat bannen, Tamsawalt Cabḥa d tawademt. Imi 

teḥka-d ɣef  tismin-is si wetma-s Ṭawes, imi itt-tḥemel yemma-s aktar-is.  

Ad nebder imedyaten : 

 Neggra-d nekk d Ṭawes, nettidir ɣer yemma dacu 

kan nekkini tebɛed-iyi abɛad n lmuḥal leɛmar ur 

d-cfiɣ iyiman-iw  tella ɣer tama-w teḥwwa-yi ɣur-

s, tesdur-iy s wul-is, tefka-yi ad ṭṭḍeɣ seg uyefki n 

yidmaren-is , tzzuzen-iyi deg yirebbi-s tceṭṭen 

iman-is fell-i ,tbudd-iyi talqimt irebḥen neɣ cwiṭ n 

ucmumaḥ d ubruy n wawal ziḍen. Sb(36) 

Tamsawalt d tawadmt yettban-d deg umeqqim ilelli (nekk, 

nekkeni) d yemyagen yeftin s udem amezwaru asuf (ṭṭḍeɣ,d-

cfiɣ, tzzuzen-iyi, d-bubbeɣ)   

Ttasmeɣ si Ṭawes mi tt-tḥemmel yemma, acḥal i  

beqquɣ ad iliɣ deg umur-is ,ɣas ẓriɣ d lmuḥal ad 

d-yeḍru wannect-a . Tabumkemmelt , ulla mi ara 

ttxayaleɣ iman-iw d Ṭawes , Ṭuṭṭu, taqcict n ccuq i 

tḥemmel yemma-s , ad d-rzun fell-i aṭas n yiḥulfan 

, i yi-sseɛraqen, ssismiḍen-iyi aɛrur-iw d yixef-iw, 

ttḥulfuɣ i facal, anuɣni , layas, tuggdi, lexṣas s 

laman , akrah d tuzzma n yiman-iw, dɣa 

tteseqiḍeɣ ɣef yemma.sb (36) 

Tamsawalt d tawdemt yettban-d deg yimyagen yeftin ɣer 

wudem amezwaru asuf (ttasmeɣ, beqquɣ, ad iliɣ, ẓriɣ, ttḥulfuɣ, 

ttesqiḍeɣ ɣef yemma) d umeqim awesil n wayla (aɛrur-iw, 

yixef-iw) 

 ctaqayeɣ-tt kter.Weḥdi i d-kkreɣ, d taḥerfuft, ur 

sɛiɣ ḥedd d lwali, asmi ara ddreɣ d wiyaḍ, ḥseb-itt 

ad i yi-ṛekḍen ɣef leɛjeb iqeḍɛen , ur nettamen s 

telweɣ. Sb (36) 

Tamsawalt d tawademt yettban-d deg yimyagen yeftin ɣer 

wudem amezwaru asuf (kkreɣ-d, ddreɣ, ctaqayeɣ-tt) 

 Deg uḥric  Zzwaǧ bu yibrariyen, Tamsawalt Cabḥa d tawademt, imi 

teḥka-d ɣef wass-nni mi yekfa lemktub-is akked Lɛerbi bumendeyer 

tuɣal-d ɣer uxxam- nsen.  Ad nebder imedyaten :  

 D ass yextar lmaktub-iw ad yaɣ deg-s abrid 

ajedid izelgen akken ad yemcubbak netta d 

wussan iberkanen i inefḍen ṛṛuḥ-iw, i wakken 

akken ma llan, a xedmen ṛṛay-nsen, ad d-suffɣen 

deg-i lḥif n yiɣeblan-nsen. Akken i nnumeɣ, sliɣ 

kan i uyaziḍ-nneɣ yesɣugget, kkreɣ-d s uḥaref. 

Mebla ma beddleɣ leḥwayeǧ-iw neɣ ad sirdeɣ 

udem-iw, ddmeɣ-d afenǧal-iw n wuzzal i iretmen, 

i yi-teɛzel yemma, ččureɣt-id d aman, slexseɣ deg-

s i fettiten n uɣrum aqquran i d-tejmaɛ yemma deg 

ubeḥnuq yerkan i yiɣersiwen nesɛa, lmal, aqjun, 

iyuzaḍ. Rwiɣ-ten s yiḍudan-iw almi i yuɣalen d 

aɛettir, dɣa sgergreɣ-t s uɣiwel. Sb( 125) 

Tamsawalt d tawademt yettban-d deg imeskanen n wagug 

(lmakt-iw, ṛṛuḥ-iw, leḥwayeǧ-iw, udem-iw, afenǧal-iw) d 

yemyagen yeftin ɣer udem amezwarru n wasuf (slexseɣ, 

ddmeɣ-d, sgergreɣ, sirdeɣ)  

II.2.3.Amsawal aniri 

 Amsawal aniri ad yili berra n teḥkayt akken ad d-yales ineḍruyen d 

tedyanin  yeḍran i yiwudam yellan deg teḥkayt.   

 Deg uḥric Amraḥ n tmacahut… , deg usebter (55-58). Tamsawalt Cabḥa d 

tanirit, imi teḥka-d ɣef taddart n tafat tadeɛmamact anda ur tteki ara nettat 

tella beṛṛa n teḥkayt. Ad nebder imedyaten : 

Di taddart n tafat tadeɛmamact , i d-isebḥen 

di tqacuct n udrar i d-yemɣin ɣef waggur , 

aggur-nni yedder ɣef tiqit n waman , tiqit-nni 

n waman tettqudduṛ ɣef yixef n yired. Sb(55)  

leɛnaya taqqurant n yiɛemmuren n tesmeḍ , tugdi, 

laẓ, fad, urfan, ddel , imeṭṭawen d nhati. Sb (61) 

Tamsawalt d tanirit yettban-d deg yimyagen yeftin s udem wis 

tlata asuf (yedder,i d-yemɣin,  d-isebḥen)   

 Deg uḥric Tawacult Nat Bannen , Tamsawalt Cabḥa  d tanirit , imi teḥka-d ɣef 

twacult Nat Bannen anda ur tettikki ara, nettat tella beṛṛa n teḥkayt. Ad nebder 

imedyaten : 

Baba ur yeẓri ara akk anda ddant, anda yedda d 

wanda nedda nekkni s warraw-is. Muḥend, 

amenzu n twacult, akken yekfa leqraya-s , yeffeɣ 

seg uxxam , ur d-iban ara akk lexbaṛ-is. Sb(35) 

Terna-d ɣer-s Malika iwumi iɣab lḥess-is  seg 

Terna-d ɣer-s Malika iwumi iɣab lḥess-is  seg 

wasmi terwel seg uxxam ass n lḥenni-is nettat d 

umeɛcuq-is Xaled i tesseḥrem yemma, segmi i aɣ-

yettili, tebɣa ad tt-tefk i unexḍab d abeṛṛani i tt-id-

yusan s ufus.sb( 36) 

Tamsawalt d tanirit yettban-d deg yimedyaten yefin ɣer wudem 

wis tlata asuf (yedda, yeffeɣ, yekfa, iɣab, terwel)   

wasmi terwel seg uxxam ass n lḥenni-is nettat d 

umeɛcuq-is Xaled i tesseḥrem yemma, segmi i aɣ-

yettili, tebɣa ad tt-tefk i unexḍab d abeṛṛani i tt-id-

yusan s ufus.sb( 36)  

Tamsawalt d tanirit yettban-d deg yimyagen yeftin ɣer wudem 

wis tlata (terwel, ad-tt-tefk, i tt-id-yusan)  

II.3.Amsiwal 

                        Tafelwit-a d agzul i leṣṣnaf n umsiwal i d-yefka Genette G. 

 

Amsiwal aniri (ad yili berra n 

teḥkayt) 

Amsiwal agensay ( ad yili daxel n teḥkayt) 

Tamsawalt  Cabḥa   teḥka-d i 

yimeɣriyen,ɣef taddart 

taddaɛmamactn, d tewacult 

Nat Bannen. (amsiwal d 

imeɣriyen d aniriyen ) 

  

-Tamsawalt Massa Kahina d umsawal  

imdeber ḥkan-d i yinebgawen id- yusan ad  

d-rren tajmilt i tmusnawt  Cabḥa. (amsiwal 

d inebgawen d igensayen)  

-Tamsawalt Tajeǧǧigt teḥka-d i Cabḥa, ɣef 

twacult-is .(amsiwal d cabḥa  d tawademt) 

-Tamsawalt Hǧila teḥka-d i Cabḥa ɣef mmi-

s Yidir. Amsiwal d Cabḥa d tawademt) 

-Tamsawalt Tajeǧigt teḥka-d i Cabḥa ɣef 

tmeslab n sebiṭar. (Amsiwal d Cabḥa d 

tawadem ) 

II.4.Leṣṣnaf n tsemssit deg ungal Tamacahut Taneggarut 

Tasmessit , terza anaw i yettwalin ineḍruyen n teḥkayt ɣer daxel n 

wungal. Tamuɣli-a tettili-d ilmend n wanaw n umsawal, d netta i ifernen 

anwa awadem ara d-yeḥkun ineḍruyen n teḥkayt. 

Ɣef wagi , aḥric n tsemsit nebḍa-t ɣef sin n yiḥricen ilmend n 

yimsawal i yellan deg ungal n Tamacahut taneggarut  iwakken ad nesuffeɣ 

anaw yeḍfer umaru deg ungal. 

II.4.1.Tasemssit tagensayt 

Aḥric n Tejmilt i yuɣ ubrid n warisem…..  deg usbter ( 11-17), nufa-d 

anaw n umsawal amezwaru  d agensay. Amsawal d imdeber n tdukla yewwi-d 

awal ɣef leqdic id-heggan d tajmilt ara ren i Cabḥa Nnat banenn. 

 Ilmend n wassaɣ yellan gar umsawal d usmessay,  anaw n tsemsit d 

agensay,  acku ilmend n tbadutin i nwala deg yixef amezwaru, ! anaw-a yettili-

d deg usemres n wudem n wasuf « nekk » d netta i d-yettmeslayen ɣef 

yineḍruyen yellan di teḥkayt. 

  Aya-agi yettban-d deg ungal,  amsawal netta i d awadem,  ayen yeẓra 

umsawal d yiwen ayen yeẓra uwadem , (amsawal = awadem ) . Ad nebder 

kra n yimedyaten : 

 Di leqdic n tdukla-nneɣ tadelsant  Takemmict n 

wakal, iswi-nneɣ ad d-nessbgen azal d tmuɣli 

talqayant i yesɛa umezruy amaziɣ. Nebɣa ad 

nexdem aṭas n tejmilin d tfaskiwin akken ad nezwi 

idles-nneɣ seg uɣebbar n tatut. sb 12 

Amsawl-a yettkemmil deg uḥric uqbel taggara n tejmilt  deg usebter( 

313-315),  anaw n tsemsit yeqqim kan d agensay , ilmend n wanaw n 

umsawal , d agensay. Amedya : 

 Ass-agi i d-nessaweḍ ɣer taggara n tejmilt i nerra 

i tnaẓurt, tamussnwt-nneɣ tameqqrant , Nna 

Cabḥa Nat Bannen i d-yebegnnen udem d tekti n 

tsekla tamaziɣt di tmurt-nneɣ d waṭas n tmura n 

ddunit. sb (313-363) 

 Deg uḥric n  Amraḥ n tmacahut ,  deg usebter ( 50-54) , nufa-d anaw n 

umsawal d agensay acku Cabḥa teḥka-d ɣef Nna Fṛṛuǧa d tmucuha- is id 

ttawi .   

Ilmend n wassaɣ yellan gar umsawal d yisemssay , anaw n tsemssit d 

agensay. Ad nebder imedyaten : 

 Nekkni s s yigerdan  nettak-as tameẓẓuɣt , 

netabaɛ-itt , tettawi-aɣ akkin i tilawt , akkin i 

targit , akkin i yiman-nneɣ .Tessawaḍ-aɣ alamma 

numen belli tamacahut-nni teḍra-d d ṣṣaḥ neɣ ad 

teḍru yid-neɣ. sb (53) 

 Deg uḥric  Gar uselmad d uselmed  deg usebter (77-79),  tamsawalt d 

tagensayt imi Cabḥa teḥka-d ɣef uselmad-is.  

nekkni s yinelmaden-is segmi i neqqeṛs si tuggdi d 

nniya,  nettamen-it,  nettaɣ-as awal.  sb (78). 

 Ad aɣ-d-yeḍleb ad neqqen allen-nneɣ am netta, 

ad aɣ-yessagged s yiḍ aberkan anda ara 

yettuxelles win ur as-nettaɣ awal .  SB (78) 

 Deg uḥric  Berru i yekkan di berru ,  deg usebter( 167-177).Tamsawalt 

Cabḥa  

 Nekkni s yiɛggalen n Lḥaǧ , teḍra yid-neɣ am 

yireqqasen iɛewjen i d-iḥer lqanun uḥris n ssaɛa, 

s bessif i neskerkir iman-nneɣ di  tebṛiḍt d 

timdewwert .  sb (167) 

 Deg uḥric Tisselbi n tisselbi ,  deg usebter ( 179-197.), Tamsawalt Cabḥa 

tḥekku-d ɣef asmi i teffeɣ ad t-nadi ɣef yelli-s Cabḥa tleḥḥu teseqsay 

medden anda i tt-neṭlen yiwen ur yeẓeri am nettat am netni. 

 Nekk d tɛelǧet Caca i bbreɣ deg yiciwi-w , i 

nettmenṭar di taddart seg ubrid ɣer wayeḍ , seg 

umḍiq ɣer wayeḍ. Win i d-muggreɣ ɣas miyya   n 

yiberdan ad t-steqsiɣ  anda i tettwanṭel yelli 

Cabḥa. » sb( 192) 

 Deg uḥric  Timlit D… ! Tamsawalt  Cabḥa teḥka-d ɣef ass n temlilit- ines 

akked Yidir Nat tals amar tettaf ur yettruḥu ara. 

 Amedya :  

ḍefreɣ -t s wallen-iw, ssarmeɣ limmer ur iruḥ ara, 

ad yernu ad yeqqim yid-i, ad nemmeslay neɣ ur 

nettmeslay ara.  sb (272) 

yiwet n tikkelt , ffɣen akk yimeslab si tmeqbert, ala 

nekk d Tjeǧǧigt i d-neggra , neqqim ɣef yiwen 

uẓekka. » s(b272) 

Ar ass-a d wussan ggumaɣ ad t-ssumleɣ s wawal 

unṭiq neɣ ad as-d-ɛawdeɣ ɣas gar-aw d yiman-iw 

ǧǧiɣ-t d lbaḍna gar telqeq n wul-iw d unzaɣ n 

yigenni.  Sb(275) 

Nekk d Yidir nessusem , awal ur t-id-nerni , 

nessers iẓri-nneɣ ɣef Tamilla iccenun . s eb( 280) 

Ssuliɣ-d tamuɣl-iw ɣer wudem n Yidir i d-

yesḍallen cwiṭ n ucmumeḥ d aḥerfuf, am win 

yuggaden ad tt-yesseḍmeɛ di baṭel.  Sb( 280) 

Nekk Nna Ḥǧila, tikwal tetteddu yid-nteɣ 

Tzeǧǧigt, silǧema ɣer lǧmɛaad ad nruḥ akken ad 

ten-nẓer .Ɣas ad d-esersallen-is deg-nteɣ. » sb 

 Deg uḥric  Isareggen ineggura. deg usebter (295-310), Tamsawalt 

Massa Kahina teḥka-d ɣef timlilit-is akked Cabḥa d wugur id- tufa 

akken ad temmesli yid-s. 

Dacu kan briɣ i wallen-iw ɣef tekti n uwezɣi ad 

meslayeɣ nekk d Tucbiḥt. Zegiɣ ɛusseɣ-tt, gguniɣ 

amnar n tewwurt-is.  Sb( 299) 

 Sṭṭul n ubrid i cerkeɣ nekk Tucbiḥt n Nna Cabḥa 

Nat Bannen, i nettmeslay ɣef tmuɣli-ines tafelsafit, 

, yerna imesbriden akk i d-nemmugger wehmen 

de-nteɣ, tteɛawwden-aɣ tamuɣli .  sb (301) 

*Deg waṭas n tegnatin yemxallafen Amsawal yessemres ddeqs n 

limarat id yemmalen tasemsit tagensayt : imedyaten yezrin 

begnen-d aya, ama s usemers n : 

- Amqim udmawan ilelli( Nekkni-Nekk.) 

- Amatar udmawan (aɣ-ɣ.) 

- Amqim awsil (nneɣ, nteɣ,iw). 

Asexdem n umeskan n tama, dagi dtemlilit n umsawal d 

umseflid deg yiwen n umkan. 

II.4.2.Tasemssit tilemt   

Amsawal di  ṣṣenf-a , anaw-is d aniri, ayen id-yettaken Asmessi ilem 

yewwit-id s tbut yekcem deg walaɣ n yiwudam, ad naf amsawal yessen uger 

n yisallen ɣef yiwudam yellan deg teḥkayt : amek ttxemmimen, amek i 

ttḥulfun, d acu-t wugur- nsen. Anect-a yettban-d s waṭas s usemres n umqim 

ilelli netta, nettat neɣ imataren n umyag( t,y).  

 Deg uḥric   Amraḥ n tmacahut , deg usebter( 47-58)  

 Tamsawalt Cabḥa teḥkau-d i yimeɣriyen, tamacahut n taddart tafat 

tadeɛmamact. Ad nebder imedyaten : 

 

 Ideɛmamacen kksen sser ɣef ddunit , bran i ṛṛuḥ 

n tudert di tḥemmalt n yir ṭṭbel almi i asen –

yeɛreq yiman-nsen , slexsen leɛqel –nsen di 

tweḥcit, jujran , reggmen lqaɛa, ssusufen igenni.  

sb( 55) 

 

Segmi i faqen belli d daɛwessu i ten-yewten , rzan 

ɣer uẓar bu yiwen n wakal, ḥkan-as taluft yeḍran  

yid-sen .  sb( 56) 

 Deg aḥric Tawacult Nat Bannen,Tamsawalt Cabḥa tella beṛṛa n teḥkayt d 

tanirit, teḥka-d ɣef twacult Nat Bannen.Ad nebder amedya : 

 

 Mi tɛedda lḥezza, yal yiwen ad yennejmaɛ s 

axxam-is, ad yuɣal ansi i d-yekka, ad tetti tebaqit 

ɣef udem, ad tjaḥ nniya, ad d –uɣal teḥraymit 

akked teɛdawet-nni si lqaɛ.sb (34)  

II.5. Iswiren n tsiwelt 

Tasiwelt id-tewwi  Kudac L. deg-s amsawal awadem, d ugensay  

amsawal-agi  ad yili daxel n teḥkayt,  d umsawal aniri ara yilin si berra n 

teḥkayt daya id-yettaken sin yiswiren  n tsiwelt deg ungal  Tamacahut 

taneggarut . 

II.5.1Aniri 

 Deg uswir- agi ad d-naf amsawal beṛṛa n teḥkayt, yettals-d taḥkayt n 

yiwudam, Amsiwal ad yili berra n teḥkayt d imeɣri, deg-s ad naf sin leṣṣnaf ; 

(amsawal – hétérodiégitique, amsawal-homodiegitique). 

II.5.1.1.Amsawal-hétérodiégitique 

Amsawal deg uswir amenzu,  ad yili berra n teḥkayt, ur yelli ara d 

awadem, lmeɛna-s ad iḥekku teḥkayt n wayeḍ. Ad nebder imedyaten : 

 Deg uḥric Annar n tibehbi, tamsawalt Cabḥa tella beṛṛa n 

teḥkayt,  teḥka-d i ymeɣriyen  ɣef  Twacult Nat Bannen. 

Ad nebder imedyaten :   

 

Tawacult nat bannen tettwassen si zik n zik   i 

tzewwa  am ibawen ɣef lluḥ , iɛggalen-is sɛan 

taɛdawt annect ilatt gar-asen . tikkwal , tban 

ssebba-s, tikkwal ɣef ssebba ur tesɛi aqerruy wala 

iḍarren  .Wa yettasem seg wa  yexḍa wa , wa 

yekrah wa, wa limmer d-yettaf ur d-yeṭṭili ɣef 

wayeḍ. Yal yiwen yettraju di gma-s ad tewwet 

taluft neɣ tecmat akken ad as-yini ccah , d dnub-

iw , yessers-it-id  Rebbi , yejjujra.Maca , akken 

ara d-myaggaren di teswiɛin n lqerḥ neɣ n lferḥ, 

ad d-tlal gar-asen leḥnana n tyaziḍt, nndama n 

waɣzen d tuzzma n tata. Sb (33) 

 

Ḥekkun-d zik-nni, qqimen yirgazen di tejmaɛt, 

ttqessiren, iɛedda-d sdat-sen yiwen n ubuhali, 

qqaren-as Ṛṛabeɛ , akken i t-iwala Meqqran Nat 

Bannen, ijebed-it-id, iɛekka fell-as, yerna iḥettem-

it ad yecḍeḥ leḥfa ɣef yisennanen.sb(33) 

 

Akken icetaḥ ubuhal-nni, ttaḍsan fell-as wid 

yellan dinna, dɣa yedɛa-asen d zzɛaf d 

yimeṭṭi :’Ruḥet kan ! ad awen-yeg Rebbi am 

yibawen ɣef lluḥ, win yegrarben seg-wen, ad 

iruḥ !’. Urɛad yewweḍ waggur, temfraq twacult n 

At Bannen.sb(33)  

 Syen akin Cabḥa tuɣal teḥka-d i yimɣriyen ɣef taddart tafat 

tade3mamect,  nettat tella beṛṛa n teḥkayt. Ad nebder imedyaten : 

Taddart n tafat tadeɛmamact, s ceḥḥa i d-

yettquddur wass fell-as, imi tafat yiwen wass i 

tezzi i uɛrur-is fell-as, teggul ma tezzi-d ɣer-s . 

Ula d tisemhuyin akken ma llant, ama d 

tamusni, tilelli, tagmat, tayeri d talwit, 

ggullent ma ɛawdent ad d-ḍillent ɣer taddaret 

n yideɛmamacen, imi zgant d imerẓi gar-asen 

am yiɣersiwen yekkan deg yiɣersiwen, ur 

sawḍen ara ad ilin d yiwet n twacult 

yemḥmalen, yeddukklen, yessefraḥen, 

yessaramen, yettargun, yettidiren, D yiwet n 

twacult yebɣan ad ṭaz ɣer sdat.sb (55) 

II.5.1.2.Amsawal - homodiégitique 

              Amsawal deg uswir amenzu, ad yili berra n teḥkayt, yettals-d teḥkayt-

is i yimeɣriyen s wudem n unabay. 

 Deg aḥric Amraḥ n tmacahut,tamsawalt Cabḥa teḥka-d taḥkayt-is i 

yimeɣeriyen, maca tessemres ameqqim illeli « nekk » d umatar 

udmawen « ɣ », aya ur yeɛdil ara akked d tebadut n Genette G.Ad 

nebder amedya : 

 

Nekk d naddem yefeɣ-ɣ lemnam ntezzi, 

netenneḍ, negguma ad nemdel cfer-nneɣ. 

Zwareniyi yineẓman ɣer wusu, kkuften degi, 

ṭreḍqen ɣef ṣṣuraw iselɣen d ccwaim. Sb( 64) 

 

 Deg aḥric-agi kan tamsawalt Cabḥa, teḥka-d  iyimeɣriyen ɣef Nna 

Feṛṛuǧa, tetteki di teḥkayt, aya yettban-d s ussemres n umeqqim ilelli 

« nekk » d umatar udmawan « ɣ », ur yeɛdil ara akked d tbadutin n 

Genette G.,  

        Ma yella nerra tamsawalt Cabḥa d tagensayt ; acku tettiki di teḥkayt id 

ḥaku. 

            Mayella nara-tt ɣer iwumi teḥkku,  teḥku-d i yimeɣriyen. Dagi 

Cabḥa d tanirit.  

 Deg uḥric Amraḥ n tmacahut, tamsawalt Cabḥa teḥka-d ɣef Nna 

Feṛṛuǧa, tetteki daxel n teḥkayt maca tettmeslay ɣer beṛṛa i 

yimeɣriyen.Ad nebder amedya : 

Ala awal aẓidan ara tesleḍ seg yimi-s, ur 

tḥemmel ara ad tehder ɣef medden neɣ ad 

tessekcem iman-is deg wayen i tt-yexḍan, 

telha-d d ccɣl-is , segmi ara d-tekker ha-tt-an 

di tmazirt-is. Tḥemmel ad texdem lexir, ula d 

yiwen n wass ur tečči weḥd-s lxir akk ara d-

tefk tebḥirt-is, ad t-tefreq ɣef lǧiran, ladɣa 

igellilen i d yessager laẓ. Ula d nekkini, 

acḥal n tikkel i ččiɣ ɣur-s. sb( 51)     

 

 Mi tekfa Nna Feṛṛuǧa asiwel n tmucuha, ad 

d-ters yiwet n ṛṛeḥma weḥd-s. Deg ullif-nni n 

lweqt, ad faṛen yimeqqranen cwiṭ n wawal, 

ṭṭlam uṭellis d ɛeggu ur ttraǧun ḥedd, yal 

yiwen ad yennejmaɛ ɣer uxxam-is.sb (53) 

 

II.5.2.Agensay   

 Deg  uswir-agi ad d-naf amswal ad yili d awadem di teḥkayt, amsiwal ad 

yili daxel n teḥkayt, deg-s ad naf sin leṣṣnaf. 

II.5.2.1.Awadem- homodiégitique 

             Amsawal yella deg uswir wis sin,  ad yili daxel n teḥkayt, wa ad yales 

taḥkayt-is netta i yiwudam. Ad nebder imedyaten : 

 Deg uḥric Annar n tibehbi, Tamsawat d tajeǧǧigt d tagensayt d tawademt 

teḥka-d taḥkayt-is i Cabḥa i gellan  tella daxel n teḥakyt d tawademt . Ad 

nebder imedya :  

 

Ala tuṭṭfa-nni swayes ṭṭfeɣ di sidi Rebbi, mkul 

mi ara nedheɣ yi-s, ad ḥalfuɣ yella ɣer yidis-

iw, yettekkes-iyi tuggdi, irennu-iyi tabɣest 

akken ad magreɣ tudert s wazzug-isd taɣert-

is. Qubleɣ ttrebga n warraw-iw, ccɣel n 

uxxam d win n beṛṛa, sekreɣ-ten-id acemma 

ur ten-ixus.sb(221)  

II.5.2.2.Awadem-hétérodiegitique 

Amsawal yella deg uswir wis sin, ad yili  daxel n teḥkayt, wa ad yales 

taḥkayt n wayeḍ ad yili kan d ccahed. 

 Deg uḥric Annar n tibehbi,Tamsawalt tajeǧǧigt  teḥka-d i Cabḥa ɣef mmi-

s Belɛid, maca tettiki di tḥkayt d tawademt . Ad nebder imedyaten : 

Ala B elɛid , amaẓuẓ n uxxam i yi-d-yeffɣen d 

uzlig, ur yeɣri, urixeddem, ur iṛeddem. 

Yessarwa-itent, yezga di ttebernat, ur d-

ikeččem ara alamma yuli wass, yerna ur d-

itekker ara alama ufan-t-id. nekk d 

watematen-is, ulac amek i neɛreḍ ad t-id-

nehdu ɣer ubrid n lewqam, nemmeslay-as s 

leɛqel, nennuɣ-it, nufa-as-d ixeddim, yugi ad 

yerr aḍar.sb(221-222)  

 Deg uḥric Timlilit…… !Tamsawalt Nna Ḥǧila teḥka-d i Cabḥa ɣef mmi-s 

Yidir, tettki dexel  teḥkayt.  

Acḥal n tikkal i yekcem ɣer sbiṭar n yimeslab. 

Tikkelt ad yeḥlu, ad yuɣal akken yella, d 

amussnaw, yettmeslay ɣef lebḥur n temsal. Tikkelt 

ad yaḍen, yettuɣal d wayeḍ, ur iẓerr ara akk anda 

yedda, wala d acu i xddem. Sb( 284) 

Ayen akk i d-teḥka tmeṭṭut-nni, ḥerzeɣ-t di 

tezmamt n unadi-inu , d acu kan briɣ i wallen -iw 

ɣef tekti n uwezɣi ad meslayeɣ nekk Tucbḥt. zgiɣ 

ɛusseɣ-tt , gguniɣ amnar n tewwurt-is , mi tt-id-

yessuffeɣ lǧehd n ucewwiq-is ɣer beṛṛa, ad as-d-

tebru, dɣa ad tuqqel ɣer uxxam-is . Mkul mi ara 

as-ssiwleɣ s Tucbiḥt, ad tkemmel tikli-s amzun 

akken tegzem d wayen akk i tt-icerkan d ddunit. 

sb( 299) 

Tagrayt 

 Deg taggara n uḥric-agi nessaweḍ nsebgen-d amek id t-lḥa tsiwelt 

almend n yiferḍisen-is yal aferd-is nsbeyn-it-id s yimedyaten i d-nekkes seg 

ungal Tamacahut taneggarut. Nufa-d iṭuqqet umsawal agensay. Ma d 

amsiwal  ur d yusi ara almend n umsawal,ackuma yella umsawal d agensay 

amsiwal d agensay, ma yella umsawal d agensay amsiwal d agensay. Daɣen  

di tezrawt nexdem snat n terkizin, amsawal, tasmessit iban-aɣ-d wassaɣ 

yellan gar-asen, amsawal d netta i  yettextirin amek ara yili usmessay. Rnu 

iban-ɣ-d amek i d-ussant deg ungal  Tmacahut Taneggarut , ihi, ilmend n 

tesleḍt i nwala deg yixef-agi wis sin, tasiwelt tban-aɣ-d d timexḍa, tasenlalt ( 

complexe), acku anaw n wumsawal d tsemssit yettbeddil deg ungal-a. Di 

tazwara anaw n wumsawal yella-d agensay syin yuɣal d aniri , yekfa s 

ugensay, rnu tasmessit tella di tazwara d tagensayt, tuɣal d tilemt, tekfa s 

tgensayt. Ma d iswiren n tsiwelt nufa-d amsawal yessemres sin n yiswiren, 

aswir amenzu d aniri, wis sin d agensay. 

 Abeddel-agi yettaw-d tuzda daxel n yineḍruyen deg ungal n 

tamacahut taneggarut, ɣef way-agi i d-tban tsiwelt deg-s tasenlalt.  

Tasleḍt n tsiwelt deg ungal Tamacahut taneggarut i tura  Kudac L. i d-

yefɣen deg tezrigin Rounahcom 2016, d asentel i nefren i tezrawt-nneɣ. Anadi  

deg umahil-agi i reṣṣa ɣef tfukas d wamek id-tusa tsiwelt  i tsemres tnagalt 

Kudac L. i wakken ad awi taḥkayt deg ungal-is ‘Tamacahut taneggarut’  

 Asentel-a iwalhaɣ aken d nefren tarrayt n  Genette G. nsemres 

timiḍranin-ines d tmidranin n yinagmayen iyelan deg taɣult-a n tsiwelt iwakken 

ad nessiweḍ ad nerr ɣef tmukrist n umahil-nneɣ. 

 S tarrayt-agi nessaweḍ ɣer turda i d-nefka di tazwara anda i d-nufa 

tasiwelt i tesexdem  Kudac L.  deg ungal-is Tamacahut Taneggarut d tasiwelt 

yemcubaken, anda i  tesemres aṭas n yimsiwal d leṣṣnaf-nsen d yiswiren-nsen. 

Ttemxalafen seg uḥric ɣer wayeḍ ɣef teɣzi n wungal,  tsexdem tlata n leṣṣnaf ; 

amsawal agensay, aniri, d uwadem. Maca win iṭuqten  d amsawal agensay,  ur 

yerṣṣa ara deg yiwen waḥric n wungal neɣ ɣer yiwen kan umsawal , imi nufa-d 

yettbedil seg umsawal ɣer wayeḍ. I wakken ad siwweḍ tmarut taḥkayt-is 

imeɣriyen tesexdem semmus yimsawalen, acu kan ttemxallafen leṣṣnaf-nsen, am 

umsawal agensay anda id nufa timsiwal Cabḥa, Nna Ḥǧila, Jeǧǧiga, amsawal 

aniri nufa-d tamsawalt Cabḥa, amsawal  awadem nufa-d Cabḥa, Tajeǧǧigt. 

 S lmendad n wayen id-nebder nessaweḍ akken ad nini tawadem Cabḥa 

tettbedil ṣṣenf d wuswir, llan iḥricen anda itt-nufa d agensayt, d tanirit, d 

tawademt.  

 Ma d ayen yeɛnan asmessi nufa-d ; tasmessit tagensayt i yeṭṭuqten imi 

amsawal yella daxel  n teḥkayt, tamussni-yis temsawa d uwadem, tamuɣli -nsen 

d yiwet ma dayen yeɛnan tasemssit tilemt  ur teṭṭuqet ara acku tamussni n 

umsawal qqel ɣef tin n uwadem 

 Ma yella d iswiren i tesemres  Kudac L. i wakken ad siwweḍ taḥkayt-

ines, nufa-d sin yeswiren aswir amezwaru anda tewellah taḥkayt-ines srid 

iyemaɣeri, ma d aswir wis sin tewelhit i yiwudam,  yella wanda id-nufa 

tamsawalt d tgensayt maca ur thedder ara iyiwudam tettmeslay ar beṛṛa i 

yimeɣriyen, azenziɣ- agi id-wwi  Kudac L. ur yeddi ara akked uzenziɣ n  

Genette G. yettilin s tuget di tsiwelt ,nufa-d ṣṣenf ajdid di tsekla taqbaylit deg 

ungal-ines ‘Tamacahut Taneggarut’ anda amsawal ad yili d agensay maca 

yettmeslay ɣer beṛṛa.  

Leqdic nneɣ ɣef tsiwelt ur yemmid ara acku aṭas n yeḥricen i yeqnen ɣer 

tsiwelt am ; wakud, adeg, aglam, tikerrist…seg wakken ɣezzif uḥric n umsawal 

d yimsiwal ur nselḥeq ara, ɣef waya nessaram ad ilint tezrawin akka ɣer sdat ara 

ikemmlen ayen i mazal ur yettwaxdem ara akken ad yemmed.    

Amud :  ungal ‘Tmacahut Taneggarut’.i tura Kudac L. id-yeffɣen deg tiẓrigin 

Routnakoum 2016. 

 GENETTE G. , Figure III, Ed . Seuil, paris, 1972. 

 RAIMOND M . , Le roman, 2
eme

Ed. Armand colin, paris,2005. 

 REUTER Y. , Introduction a l’analyse de roman, 3
eme

Ed. Armand 

collin, 2005 

 REUTER Y. ,  Introduction a l’analyse de roman, 2
eme

Ed. Armand 

collin, 2006. 

 SALḤI M.A , Etude de littérature kabyle, Ed. NAG, Alger, 2011. 

2.Tizrawin 

 ABROUS D., La production romensique kabyle : une experience 

 BERKAI A., Amawal n tesnilest, Ed. L’armattant, paris, 2007. 

 PETIT larousse illustré, Dictionnaire encylopédique pour tous, 

